
            መሠረት መጣል 
 

የሙታን ትንሳኤ 
 

የዚህ ማለዳ አዋጃችን ከ1ኛ ተሰሎንቄ 5:23–24 የተወሰደ ነው። እንደተለመደው በግል እናውጃዋለን። ጳውሎስ እናንተ ብሎ 

የሚናገርበትን እኛ ደግሞ እኛ እንላለን።እንግዲህ ይህ በተለየ ሁኔታ ተገቢ ነው፤ምክንያቱም ከኢየሱስ መምጣት ጋር የተያያዙ ጉዳዮችን 

እንነጋገራለን እንዲሁም እነዚህ የመጽሐፍ ቅዱስ ክፍሎች ለእርሱ መምጣት ዝግጁ አንሆን ዘንድ ይጠቁማሉ። 

የሰላምም አምላክ ራሱ ሁለንተናችሁን ይቀድስ፤ መንፈሳችሁም ነፍሳችሁም ሥጋችሁም ጌታችን ኢየሱስ ክርስቶስ በመጣ ጊዜ ያለ ነቀፋ 
ፈጽመው ይጠበቁ። 

የሚጠራችሁ የታመነ ነው፥ እርሱም ደግሞ ያደርገዋል። 

 
 
ሁላችሁም ያንን የተናገራችሁ ከሆነ መልካም እንደሆነ አስባለሁ፤ከእኛ በኋላ የራሳችሁን ግላዊ ጸሎት እና አዋጅ አድርጉ።                         

እኛ ከተናገርን በኋላ እናንተ ደግሞ ትከተላላችሁ።  

የሰላምም አምላክ ራሱ ሁለንተናችሁን ይቀድስ፤ መንፈሳችሁም ነፍሳችሁም ሥጋችሁም ጌታችን ኢየሱስ ክርስቶስ በመጣ ጊዜ ያለ ነቀፋ 
ፈጽመው ይጠበቁ። 

የሚጠራችሁ የታመነ ነው፥ እርሱም ደግሞ ያደርገዋል። 

አሜን። 

አሁን ወደ መጨረሻው ሁለት የመሰረት አስተምርዎ ማለትም የሙታን ትንሳኤ እና ዘለዓለማዊ ፍርድ መጥተናል።                                

በዚህ በያዝነው ክፍለ ጊዜ ስለ ሙታን ትንሳኤ እንነጋገራለን እንዲሁም በተከታዩ ክፍል ደግሞ ስለ ዘለዓለማዊ ፍርድ እናገራለሁ።  

ትንሳኤ የሚለውን ቃል ትርጉም መረዳት ያስፈልገናል። በግሪኩ ቃል “ከአንድ ነገር ውስጥ ወጥቶ መቆም” ተብሎ ተተርጉሟል።                

ስለዚህ ትንሳኤ ማለት ከሞት እና መቃብር ውስጥ ተነስቶ መቆም ማለት ነው። በመጽሐፍ ቅዱስ ውስጥ ሰው ሦስት ነገሮች የያዘ እንደሆነ 

ተመልክተናል፤ እነርሱም መንፈስ፤ነፍስ እና ስጋ ናቸው። የሞተው ስጋ ከሆነ እና በትንሳኤም የሚነሳው ስጋ እንደሆነ መረዳት በጣም 

አስፈላጊ ነው። መንፈስ እና ነፍስ በትንሳኤ መነሳት አያስፈልጋቸውም ምክንያቱም እነርሱ አይሞቱምና። 

ስለዚህ እየተነጋገርን ያለነው ስለ ስጋ ትንሳኤ ነው። ይህ በጣም አስፈላጊ ነው።  

አሁን በዚህ ማለዳ ሰዎች ከሞቱ በኋላ ምን እንደሚሆኑ መጽሐፍ ቅዱስ የሚያሳየንን በትንሹ ላስረዳ እወዳለሁ።ይህ የስነ ፍጥረት ፍላጎት 

እንደሆነ ተረድቻለሁ። የየትኛውም ሃገር ዜጋ ወይም ባህል አባል ብትሆኑ ችግር አያመጣም፤ማንኛውም ሰው ከሞት በኋላ ምን 

እንደሚፈጠር የማወቅ ፍላጎት አለው። መጽሐፍ ቅዱስ በጣም ግልጽ የሆነ ስዕል ይሰጣል፤ስለዚህ ይህን ስዕል እስልላችኋለሁ ከዚያም 

እንዴት ትንሳኤን እንደሚነካ አሳያችኋለሁ።  

በሉቃስ 16:22–26 ኢየሱስ ምን እንደሚሆን የእርሱን ስዕል ይሰጣል።ይህ ምሳሌ ተብሎ እንደማይጠራ ልጠቁም እወዳለሁ።                 

ምክንያቱም “ምሳሌ” የሚለው ቃል ከዚህ ጋር በተያያዘ ጥቅም ላይ የዋለ አይደለምና።ከሉቃስ 16:19 እንጀምራለን። 

ቀይ ልብስና ቀጭን የተልባ እግር የለበሰ አንድ ባለ ጠጋ ሰው ነበረ፥ ዕለት ዕለትም እየተመቸው በደስታ ይኖር ነበር። 

አልዓዛርም የሚባል አንድ ድሀ በቍስል ተወርሶ በደጁ ተኝቶ ነበር፥ 

ከባለ ጠጋውም ማዕድ ከሚወድቀው ፍርፋሪ ሊጠግብ ይመኝ ነበር፤ ውሾች እንኳ መጥተው ቍስሎቹን ይልሱ ነበር። 

ድሀውም ሞተ፥ መላእክትም ወደ አብርሃም እቅፍ ወሰዱት፤ ባለ ጠጋው ደግሞ ሞተና ተቀበረ። 

በሲኦልም በሥቃይ ሳለ አሻቅቦ አብርሃምን በሩቅ አየ አልዓዛርንም በእቅፉ። 

እርሱም እየጮኸ፦ አብርሃም አባት ሆይ፥ ማረኝ፥ በዚህ ነበልባል እሣቀያለሁና የጣቱን ጫፍ በውኃ ነክሮ መላሴን እንዲያበርድልኝ 
አልዓዛርን ስደድልኝ አለ። 

አብርሃም ግን፦ ልጄ ሆይ፥ አንተ በሕይወትህ ሳለህ መልካም እንደ ተቀበልህ አስብ አልዓዛርም እንዲሁ ክፉ፤ አሁን ግን እርሱ በዚህ 
ይጽናናል አንተም ትሣቀያለህ። 

ከዚህም ሁሉ ጋር ከዚህ ወደ እናንተ ሊያልፉ የሚፈልጉ እንዳይችሉ፥ ወዲያ ያሉ ደግሞ ወደ እኛ እንዳይሻገሩ በእኛና በእናንተ መካከል 
ታላቅ ገደል ተደርጎአል አለ። 

 
እንግዲህ ይህ በልምድ ተረጋግጦ ምን ያህል እውነት ነው።ኢየሱስ ከሞት በተነሳ ጊዜ እንኳን ሙሴን እና ነብያትን ያላመኑ ሰዎች 

የሆነውን ነገር አላወቁም ነበር። ያ እጅግ ጠንካራ የሆነ ሃሳብ ነው። አንዳንድ ጊዜ አስደናቂ የሆነ መለኮታዊ ጉብኝትን 

እንጠብቃለን፤ስለሆነም ያ ከተከሰተ እናምናለን አንላለን። ነገር ግን እግዚአብሔር “ቃሌን ሰጥቻችኋለሁ፤የሚስፈልጋችሁ ያ ነው። 

የምታምኑ ከሆነ፤ታዘዙ እናም ያሻግራችኋል”ይላል።  

አሁን በዚህ ታሪክ ውስጥ ስለተጠቀሱት ሃብታሙ ሰውዬ እና አላዕዛር ጥቂት ነገሮችን መጥቀስ እወዳለሁ። 
 

አምስት የሚሆኑ ነገሮች ተቀምጠዋል። 
 

በመጀመሪያ፤ከሞት በኋላም እንኳን የስዕብና ቀጣይነት አለ። ሃብታሙ ሰውዬ አሁንም ሃብታም እንደሆነ ሲሆን፤እንዲሁም አላዕዛር  
 
አሁንም አላዕዛር ነው።አንዳቸውም በምድር ላይ የነበራቸውን ስብዕናቸውን አላጡም።እንግዲህ አንዳንድ ሰዎች ከሞት በኋላ ሁሉም ነገር  
 
እንደሚጠፋ እና ምንም እንደማይቀረን ያስተምራሉ። ያ መጽሐፍ ቅዱሳዊ አይደለም። ከሞት በኋላም በህይወት እንደኖርነው በተመሳሳይ  
 
ስብዕና አንቀጥላለን።  
 

ሁለተኛ፤የሰዎች መተዋወቅ ነበር።ሃብታሙ ሰውዬ አላዕዛርን ያወቀው ሲሆን በተመሳሳይ እርሱም አብርሃምን አወቆታል።               

እንዲሁም አላዕዛር ደግሞ ሃብታሙን ሰው አወቀ።   

ሦስተኛ፤በምድር የነበረን ህይወት ማስታወስ ነበር። ሁለቱም ሃብታሙ ሰው እና አላዕዛር ከመሞታቸው በፊት የነበራቸውን የህይወታቸውን 

ሁኔታ ያስታውሱ ነበር።  

አራተኛ፤አሁን ስላሉበት ሁኔታ እውቀቱ ነበራቸው።ሃብታሙ ሰው በስቃይ ላይ ነበር፤ምላሱ በእሳት እየተለበለበ ነው፤አላዕዛር ደግሞ 

በአብርሃም እቅፍ ሆኖ በምቾት እና ሰላም ውስጥ ነበር። 

አምስተኛው፤በሐጢአተኛ እና በጻድቃን መካከል ፍጹም የሆነ መለየት ነበር። እያንዳንዳቸው የተለየ ስፍራ ነበራቸው፤አንዳቸውም ሌላው 

ወዳለበት ስፍራ አቋርጠው ማለፍ አይችሉም ነበር። 

እስቲ እነዚያን አምስት ነገሮች እንደገና ልጥቀሳቸው ምክንያቱም በጣም በጣም አስፈላጊ ናቸውና፤ስለሆነም ዛሬ በዙሪያችን ካሉ በርካታ 

የሆኑ ንድፈ ሃሳቦች ጋር የሚቃረኑ ናቸውና።  

ቁጥር አንድ፤የስብዕና ቀጣይነት አለ—የስዕብዕና መጥፋት አይኖርም።   

ቁጥር ሁለት፤የሰዎች መተዋወቅ አለ። 

ቁጥር ሦስት፤በምድር ላይ የነበረን ህይወት ማስታወስ አለ። 
 
ቁጥር አራት፤ከሞት በኋላ ያለውን የአሁን ሁኔታ ማወቅ አለ። 
 
ቁጥር አምስት፤በጻድቃን እና በሐጢአተኛ መካል ፍጹም የሆነ መለየት አለ።  

አሁን፤ኢየሱስ ከመሞቱ እና ከመነሳቱ በፊት የሞቱ ሰዎች ላይ የሆነው ምንድ ነው? ምክንያቱም ከኢየሱስ ሞት እና ትንሳኤ በኋላ የሰውን 

ልጅ ታሪክ እና የነፍስን መዳረሻ የከፈለው ክስተት ተመሳሳይ አይደለም።የኢየሱስ ሞት እና ትንሳኤ በመላው ስነ ፍጥረት ላይ ለውጥ 

አመጣ።በስነ ፍጥረት ታሪክ ውስጥ በጣም አስፈላጊ የሆነ ክስተት ነበር፤እናም በሞቱት ላይ የሆነውን ተጽዕኖ ያደረገ ነበር።  

እስቲ ከኢየሱስ ሞት በፊት ስለሆነው አሁን እንነጋገር።በዚህ የሃብታሙ ሰውዬ እና የአላዕዛር ታሪክ ውስጥ ምድርን ለቀው የሚሄዱ ነፍሶች 

ሁሉ በዕብራይስጥ ቋንቋ ሺኦል በግሪክ ቋንቋ ድሞ ሄድስ ወደሚባል ስፍራ እንደሚያመሩ ተመልክተናል። በግሪኩ ሄድስ የሚባለው ቃል 

የማይታው ዓለም ማለት ነው።ስለዚህ ሁሉም ተመሳሳይ ነው፤ጻድቅም ሆኑ ሐጢአተኛ፤ሃዴስ ወይም ሺኦል ወደ ተባለው ወደማይታየው 

ዓለም ይሄዳሉ። ይህ ምድርን ለቀው የሄዱ ነፍሳት ስፍራ ነው፤ነገር ግን ለጻድቅ እና ሐጢአተኛ  ፍጹም የተለየ ሁለት ስፍራዎች ነበሩ። 

ማንኛውም ሰው ጻድቅ ወይም ሐጢአተኛ እንደሆነ አስተውሉ፤ትላንትና እንደተናገርኩት በመካከላቸው ምንም ባዶ የሆነ ስፍራ የለም።               

ትንሽ መንገድ ጻድቅ እንዲሁም ትንሽ መንገድ ደግሞ ሐጢአተኛ ልትሆኑ አትችሉም።ከሁለቱ የአንዳቸውን ስፍራ እንዲያበቃ ማድረግ 

አለባችሁ። 

የጻድቅ ስፍራ “የአብርሃም እቅፍ” ተብሎ የሚጠራው ነው፤ያም ማለት አብርሃም የሚያምኑ ሁሉ አባት ነው ብዬ አስባለሁ፤በዚያም 

ይቀበላቸዋል፤እንዲሁም በምቾት እንዲኖሩ ያደርጋቸዋል። ያ የእኔ መረዳት ነው። 

እንግዲህ ኢየሱስ በሞተ ጊዜ ምን ተከሰተ? ኢየሱስ ፍጹም ሰው ነበር። እሱ መንፈስ፤ነፍስ እና ስጋ ነበረው። በኢየሱስ ስዕብና ውስጥ 

ሦስቱ ነገሮች የተለያየ መግለጫ ተሰጥቶባቸዋል። በሉቃስ 23:46 ኢየሱስ በሞተ ጊዜ በኢየሱስ መንፈስ ላይ ምን እንደተከሰተ 

እናገኛለን። ሉቃስ 23:46 እንዲህ ይላል፡  

ኢየሱስም በታላቅ ድምፅ በጮኾ፦ 

እሱ “ተፈጸመ” ብሎ እንደጮኸ አምናለሁ። 

ኢየሱስም በታላቅ ድምፅ ጮኾ፦ አባት ሆይ፥ ነፍሴን በእጅህ አደራ እሰጣለሁ አለ። ይህንም ብሎ ነፍሱን ሰጠ።  

 
ስለዚህ፤መንፈሱን ለአባቱ አደራ አሳልፎ ሰጠ። ላብራራቸው የማልችላቸው አንዳንድ ነገሮች አሉ።እኔ እነዚህን አረፍተ ሃሳቦችን ላስቀምጥ 

እችላለሁ፤ነገር ግን ተጨማሪ ማብራሪያ ልሰጣችሁ የማልችላቸው ስፍራዎች ይኖሩ ይሆናል። 

በኢየሱስ ነፍስ ላይ ምን ሆነ? በሐዋ 2 በጴንጤ ቆስጤ ቀን ላይ ጴጥሮስ መዝሙር 16ን ጠቀሶ የተናገረው የኢየሱስን ልምምድ እንጂ 

የዘማሪውን ዳዊትን አይደለም።  

ሁልጊዜ እግዚአብሔርን በፊቴ አየዋለሁ፤ በቀኜ ነውና አልታወክም። 

ስለዚህ ልቤን ደስ አለው ምላሴም ሐሴት አደረገች፤ ሥጋዬም ደግሞ በተስፋ ታድራለች፤ 

ነፍሴን በሲኦል አትተዋትምና፥ ቅዱስህንም መበስበስን ያይ ዘንድ አትተወውም። 

 

ስለዚህ የኢየሱስ ነፍስ ዓለምን ለቀው ወደ ሄዱ መንፈሶች ዓለም ወረደ።በ1ኛ ጴጥሮስ 3:18–19 እንዲህ በማለት ይጀምራል። 

 
ክርስቶስ ደግሞ ወደ እግዚአብሔር እንዲያቀርበን እርሱ ጻድቅ ሆኖ ስለ ዓመፀኞች አንድ ጊዜ በኃጢአት ምክንያት ሞቶአልና፤ በሥጋ ሞተ 
በመንፈስ ግን ሕያው ሆነ፥ 

በእርሱም ደግሞ ሄዶ በወኅኒ ለነበሩ ነፍሳት ሰበከላቸው፤ 

ስለዚህ ኢየሱስ ወደ ሃዴስ ወረደ፤እንግዲህ ለእናንተ ላብራራላችሁ የማልችላቸው የዚህ ዝርዝሮች አሉ፤ዳሩ ግን መጽሐፍ ቅዱስ 

የሚናገረውን ልነግራችሁ እችላለሁ። እሱ አዋጅን አስቀምጧል። ይህ ትርጉም እርሱ ሰበከ የሚል ነው ይሁን እንጂ ቃሉ “ማወጅ” የሚል 

ትርጉም ያለው ነው። እርሱ የግድ ወንጌልን ሰብኳል ማለት አይደለም ዳሩ ግን እርሱ አዋጅን አውጇል። የእኔ ግምት የሚሆነው        

“ከአሁን ጀምሮ፤እኔ የዚህ ስፍራ ገዢ ነኝ።እኔ የሞት እና የሲኦል ቁልፍ አለኝ።ከአሁን ጀምሮ ስለሚሆነው ማንኛውም ነገር ለእኔ መልስ 

ናችሁ” የሚል ነው።ያ የእኔ ንድፈ ሃሳብ ነው፤ልክ ላይሆን ይችላል። 

አሁን፤ይህ በእንዲህ እንዳለ፤የኢየሱስ ስጋ በመቃብር ውስጥ አርፎ ነበር።በዮሐ 19:40 እና በተከታዩ እሱ በመስቀል ላይ ከሞተ በኋላ 

የሆነውን እናነባለን። ዮሐ 19:40 እና 42  

የኢየሱስንም ሥጋ ወስደው እንደ አይሁድ አገናነዝ ልማድ ከሽቱ ጋር በተልባ እግር ልብስ ከፈኑት። 

የኢየሱስን ሥጋ በተልባ እግር ልብስ ከፈኑት ነገር ግን በጣም ብዛት ያለው ሽቶ ጨመሩበት ምክንያቱም ስጋው እንደሚበሰብስ እና ሽታ  
 
እንደሚያመጣ ጠብቀው ነበርና። 
 
በተሰቀለበትም ስፍራ አትክልት ነበረ፥ በአትክልቱም ማንም ገና ያልተቀበረበት አዲስ መቃብር ነበረ። 

ስለዚህ መቃብሩ ቅርብ ነበረና ስለ አይሁድ ማዘጋጀት ቀን ኢየሱስን በዚያ አኖሩት። 

 

ወደዚያ ርቀን መሄድ አይኖርብንም። 

 
እንዲሁም ከኢየሱስ ትንሳኤ በኋላ ሐዋሪቱ እና ሴቶቹ ወደ መቃብሩ የሄዱበትን ማብራሪያ ደግሞ እናነባለን፤እነርሱ የኢየሱስ ሬሳ 

የተቀበረበትን ስፍራ አውቀዋል ነገር ግን በዚያ ሊያገኙት አልቻሉም። እግዚአብሔር ይመስገን! 

ስለዚህ፤በኢየሱስ አጠቃላይ ስብዕና ላይ የተከሰተው ምንድ ነው? መንፈሱን ለአባቱ ኣልፎ ሰጥቷል፤ነፍሱ ግን ወደ ሲኦል ወርዳ ነበር እና 

በዚያም አዋጅን አወጀ እንዲሁም ምናልባት በርካታ ነገሮችን አድርጎ ይሆናል፤ስጋው ደግሞ በመቃብር አርፎ ነበር። ይሁን እንጂ በተነሳ 

ጊዜ፤የእርሱ ጠቅላላ ስዕብና በድጋሚ በአንድነት ሆኑ፤እርሱ ፍጹም ሰው ነበር፡ መንፈስ፤ነፍስ እና ስጋ።  

አሁን፤በስነፍጥረት ላይ ተጽዕኖ ባሳደረው የኢየሱስ ሞት እና ትንሳኤ በኩል ምን ተከናወነ። የነፍስ መዳረሻ የሚወሰነው በሞት ነው።                

ከዚያ ከኢየሱስ ትንሳኤ ጀምሮ የጻድቅ መዳረሻ ወደ ሲኦል መሄድ አይሆንም—ልዩ የሆነ እና ክብር የሞላበት ፍጻሜ አለው።                  

እስቲ ሁለት ምሳሌዎችን ልስጣችሁ። በሐዋ 7:57 ላይ እስጢፋኖስን በድንጋይ በሚወግሩት ጊዜ እሱ በሞት ጫፍ ላይ ደርሶ ነበር፤ 

እንደሚከተለው ይነበባል፡ 

በታላቅ ድምፅም እየጮኹ ጆሮአቸውን ደፈኑ፥ በአንድ ልብ ሆነውም ወደ እርሱ ሮጡ፥ 

ከከተማም ወደ ውጭ አውጥተው ወገሩት። ምስክሮችም ልብሳቸውን ሳውል በሚሉት በአንድ ጎበዝ እግር አጠገብ አኖሩ። 

እስጢፋኖስም፦ ጌታ ኢየሱስ ሆይ፥ ነፍሴን ተቀበል ብሎ ሲጠራ ይወግሩት ነበር። 

እርሱ መንፈሱ በቀጥታ ወደ ኢየሱስ እንደሚሄድ አውቆት ነበር። ይህ ከኢየሱስ ሞት እና ትንሳኤ የተነሳ የተፈጸመ ለውጥ ነው። 

 
ተንበርክኮም፦ ጌታ ሆይ፥ ይህን ኃጢአት አትቍጠርባቸው ብሎ በታላቅ ድምፅ ጮኸ።  

 
 
እንግዲህ ከእስጢፋኖስ ጸሎት የተነሳ ሳኦል ሊድን ቻለ።እስጢፋኖስ ከበደሉ ፈትቶ ባይለቀው ኖሮ እርሱ በቼም አይድንም ነበር።          

ያ በጣም አስደናቂ የሆነ ሃሳብ ነው።  

ነገር ግን በኢየሱስ ደም የጸዳ እውነተኛ የሆነ እና ለእግዚአብሔር ታማኝ ሆኖ የሚኖር አማኝ የሞት መዳረሻው የሚሆነው መንፈሱ ወደ 

ኢየሱስ በቀጥታ መውጣት እንደሆነ አጽንኦት ልሰጥበት እወዳለሁ። ጳውሎስ ይህን በፊልጵስዩስ 1 ላይ ይጠቅሳል። 

እርሱ የትኛውን እንደሚመርጥ እንደማያውቅ ይናገራል። እዚህ በመኖር ይቀጥል ወይስ ሄዶ ከኢየሱስ ጋር ይኑር? እርሱ በፊሊ 1:23 

የሚናገረው ይህን ነው፤  

በእነዚህም በሁለቱ እጨነቃለሁ፤ ልሄድ ከክርስቶስም ጋር ልኖር እናፍቃለሁ፥ ከሁሉ ይልቅ እጅግ የሚሻል ነውና፤ 

 
ስለዚህ ጳውሎስ በዚያን ጊዜ ቢሞት ከክርስቶስ ጋር እንደሚሆን ፍጹም መተማመን ነበረው። ያ በኢየሱስ ሞት እና ትንሳኤ የሆነ ታላቅ 

የሆነ ለውጥ ነው። 

ሌላ የሆነው እና ልነግራችሁ የምችላቸው ጥቂት ነገሮች ደግሞ አሉ፤ ነገር ግን ባለማውቄ ምክንያት በዝርዝር አሟልቼ ልጽፋቸው 

የማልችላቸው ደግሞ በአብርሃም እቅፍ የነበሩ ከምድር የለቀቁ ነፍሶች መለቀቃቸውን ነው። እስቲ በኤፌ 4 የተቀመጠውን 

እንመልከት።ይህ መዝሙር 68 የሚጠቅስ እና ስለ ኢየሱስ ትንሳኤ የሚናገር ነው። 

ስለዚህ፦ ወደ ላይ በወጣ ጊዜ ምርኮን ማረከ ለሰዎችም ስጦታን ሰጠ ይላል። 

አሁን የኔ መረዳት የሆነውና በርካታ የሆኑ የመጽሐፍ ቅዱስ ማጣቀሻዎች እንደሚገነዘቡት፤“ምርኮን ማረከ” ማለት የሞቱ ጻድቃንን 

ፈትቷቸው ከእርሱ ጋር ወደ መንግስተ ሰማይ ወስዷቸዋል ማለት ነው።አያችሁ፤በእውነቱ የሐጢአት ዋጋ በእርግጥ እስኪከፈል ድረስ 

አይፈቱም ነበር።እግዚአብሔር ጻድቅ አድርጎ ተቀብሏቸዋል ምክንያቱም ገና ባልተከፈለ መስዋዕት ላይ እምነታቸውን ጥለዋልና።               

እነርሱ የተሰጠውን የተስፋ መስዋዕት ይጠብቁ ነበር።ዳሩ ግን መስዋዕቱ በእውነት እስኪቀርብ ድረስ፤የኢየሱስ የመስቀል ላይ መስዋዕት 

እስኪቀርብ እነርሱ አይለቀቁም ነበር። ነገር ግን ራሱን መስዋዕት ካደረገ በኋላ ወደ ሲኦል ወረደ ከዚያም አንድ ሥፍራ ላይ እነርሱን 

ከራሱ ጋር ወሰዳቸው። እኔ የማምነው እንደዚያ ነው። እነርሱ የሞት ምርኮኛ ነበሩ፤ነገር ግን እርሱ ምርኮን ማረከ።እነርሱ የኢየሱስ እና 

የጽድቅ ምርኮች ሆኑ። ያ ለእኔ አስደናቂ ነው።   

አሁን፤ቀጣዩ በጣም በጣም አስፈላጊ የሆነው ነገር የኢየሱስ ትንሳኤ ለእኛ ትንሳኤ ዋስትና ነው፤ለኢየሱስ ሙሉ በሙሉ የተሰጠን ከሆነ 

የሚሆነው ያ ነው። በቆላ 1:18 ስለ ኢየሱስ ትንሳኤ እንደገና እየተናገረ ነው፤ጳውሎስ እንዲህ ይላል፡  

እርሱም የአካሉ ማለት የቤተ ክርስቲያን ራስ ነው፤ እርሱም በሁሉ ፊተኛ ይሆን ዘንድ፥ መጀመሪያ ከሙታንም በኵር ነው። 

ስለዚህ ኢየሱስ ራስ ነው፤እንዲሁም እኛ አማኞች ደግሞ አካሉ ነን። እርሱ ደግሞ የመጀመሪያው ነው።  
 

እርሱም በሁሉ ፊተኛ ይሆን ዘንድ፥ መጀመሪያ ከሙታንም በኵር ነው። 

ስለዚህ ከሞት የበኩር ነው፤እርሱ ፍጹም ለሆነው አዲስ ፍጥረት ራስ ነው። እርሱ ለአዲሱ ዘር ራስ ነው፤የእግዚአብሔር ዘር እና የሰው ዘር 

በአንድነት በአንድ ሰው ውስጥ የሚዋሃዱበት የእግዚአብሔር/ሰው ዘር ነው።  

እርሱ የአካሉ ራስ ነው፤እርሱ ከሙታን የበኩር ነው።ትንሳኤው ከሞት መወለድ ጋር የሚነጻጸር ነው። እንግዲህ ይህ በጣም ቆንጆ የሆነ 

ምስል ነው። በተፈጥሯዊ ውልደት፤በተለምዶ የትኛው የአካል ክፍል ነው ብቅ የሚለው? ራስ ነው፤ያ ትክክል ነው። እንግዲህ ራስ ብቅ 

ሲል የምታውቁት ምንድ ነው? የተቀረው የአካል ክፍል ተከትሎ እንደሚወጣ ነው። ስለዚህ፤የኢየሱስ ትንሳኤ የእርሱ አካል በትንሳኤ 

ተከትሎ እንደሚመጣ ዋስትና ነው። 

አሁን፤የኢየሱስ ትንሳኤ በአካሉ ውስጥ ለእኛ ምሳሌ ነው። በዚህ እንደተደነቃችሁ ተስፋ አደርጋለሁ። ካልተደነቃችሁ፤በእውነቱ 

እያገኘዋችሁ አይደለም ማለት ነው። አያችሁ ጳውሎስ በፊሊ 3:20–21 እንዲህ ይላል፡  

እኛ አገራችን በሰማይ ነውና፥. . . 

 
 
ያ እኛ ዳግም የተወለድን ነን፤ህይወታችንን ለኢየሱስ የሰጠን ነን፤በምድር ላይ የምንኖር ነን፤እኛ በዚህ ምድር ላይ ያለ ሃገር ዜጋ ነን ነገር 

ግን ዜግነታችን በሰማይ ነው።የአንድ ሃገር ዜጋ ከሆናችሁ፤ፓስፖርት ሊኖራችሁ ይገባል፤ያንን አውቃችኋልን? ስለዚህ እኛ ፓስፖርት 

አለን፤ያም የኢየሱስ ደም ነው። 

እኛ አገራችን በሰማይ ነውና፥ ከዚያም ደግሞ የሚመጣ መድኃኒትን እርሱንም ጌታን ኢየሱስ ክርስቶስን እንጠባበቃለን፤ 

 
የእውነተኛ ክርስቲያኖች ምልክት አዳኙን በጉጉት መጠበቃቸው እንደሆነ አስተውሉ። እንዲህም ይላል፤ 

 
እርሱም ሁሉን እንኳ ለራሱ ሊያስገዛ እንደሚችልበት አሠራር፥ ክቡር ሥጋውን እንዲመስል የተዋረደውን ሥጋችንን ይለውጣል። 

 
 
አሁን፤ያ ትርጉም ነው፤ነገር ግን ቃል በቃል የሆነ ትርጉም አይደለም።ቃል በቃል የሆነ ትርጉም የምሰጣችሁ ከሆነ በጣም ግልጽ 

ሊያደርገው ይችላል። 

ክቡር ሥጋውን እንዲመስል የተዋረደውን ሥጋችንን ይለውጣል። 

 
አያችሁ፤ላትረዱ ትችላላችሁ፤ነገር ግን የምንኖረው በተዋረደ ስጋ ውስጥ ነው። እኛ ተዋርደን ነበር። እኛ ከሐጢአት የተነሳ ተዋርደን 

ነበር። ምናልባት ምንም ያህል ሐብታም ወይም ጤነኛ ልትሆኑ ትችላላችሁ፤ሆኖም ሐጢአተኛ እንደሆናችሁ ያለማቋረጥ 

የሚያስታውሷችሁ የተወሰኑ እውነታዎች እንዳሉ መጠቆም እፈልጋለሁ። እጅግ የተመጣጠነ የድሎት የሆኑ ምግቦችን ልትመገቡ 

ትችላላችሁ፤እንዲሁም ሁሉንም አይነት ወይን ልትጠጡ ትችላላችሁ ነገር ግን ፈጠነም ወይም ዘገየ፤በአጠቃላይ ወደ መጸዳጃ ቤት 

ሄዳችሁ ሆዳችሁን እና አንጀታችሁን ባዶ ታደርጋላችሁ።ምንም ያህል ሃብታም ብትሆኑ፤ምንም ያህል የተከበራችሁ 

ብትሆኑ፤በህይወታችሁ ትልቁ ስፍራ ላይ የተቀመጣችሁ ብትሆኑም፤ይህ የሰውነት መዋረድ ነው። በጣም ቆንጆ የተባለውን ልብስ 

ልትለብሱ ትችላላችሁ ነገር ግን በትንሹም ቢሆን የሰውነት እንቀስቃሴ ስታደርጉ እና ነቃ ማለት ስትጀምሩ፤ምን እንደሚሆን 

ታውቃላችሁን? ላብ ያልባችኋል።ወይም ትንሽ ጠንከር ባለ ቋንቋ በላብ ትርሳላችሁ ማለት ነው።ያ የሰውነት መዋረድ 

ነው።አያችሁ፤እግዚአብሔር በሐጢአታችን የተነሳ ሰውነታችን ያለማቋጥ በውርደት ውስጥ እንዳለን እንድናስታውስ አድርጎናል።            

ነገር ግን፤ኢየሱስ ክቡር ስጋውን እንዲመስል የተዋረደውን ሥጋችንን ይለውጣል። ያ አስደናቂ አይደለምን?ይህ ሰውነትን ይለወጣል።                 

ስለ ለውጡ በዝርዝር ከትንሽ ጊዜ በኋላ እንመለከታለን።   

ነገር ግን አንድ በጣም አግባብነት ያለው እውነታ ልጥቀስ። በ1ኛ ዮሐ 3 ውስጥ ዮሐንስ ይናገራል፤ከቁጥር 2–3  
 
ወዳጆች ሆይ፥ አሁን የእግዚአብሔር ልጆች ነን፥ ምንም እንደምንሆን ገና አልተገለጠም። 
 

በሌላ አባባል፤ የሚኖረንን የአካል አይነት እስካሁን አላየንም።  
 

. . .ዳሩ ግን ቢገለጥ እርሱ እንዳለ እናየዋለንና እርሱን እንድንመስል እናውቃለን። 
 

 
እርሱ በሚገለጥ ጊዜ እናየዋለን፤ሰውነታችን የእርሱን ሰውነት እንዲመስል ይቀየራል።ነገር ግን ቀጣዩን ቁጥር እንድታስተውሉ እፈልጋለሁ  
 
ምክንያቱም በጣም አስፈላጊ ነውና። 

 
በእርሱም ይህን ተስፋ የሚያደርግ ሁሉ እርሱ ንጹሕ እንደ ሆነ ራሱን ያነጻል። 

 
 
ትንሳኤን ተስፋ እያደረጋችሁ እንደሆነ ልትነግሩኝ ትችላላችሁ፤በዚያ ጉዳይ ላይ መከራከር የእኔ ጉዳይ አይደለም። ዳሩ ግን አንድ ነገር 

እያደረጋችሁ እንደሆነ ትስፋ የምታደርጉ ከሆነ፤እራሳችሁን እያጸዳችሁ መሆን አለበት። የንጽህና መለኪያ ደረጃ ምንድ ነው?         

ኢየሱስ ነው። እርሱ ንጹህ እንደሆነው ማለት ነው። ትንሳኤን እየጠበቃችሁ እንደሆነ የምትነግሩኝ ከሆነ እና ነገር ግን እራሳችሁን 

እያጸዳችሁ አንደሆነ ምንም ማስረጃ ካላየሁ፤ይበልጥ ንጹህ እና ቅዱስ ለማድረግ እየፈለጋችሁ ነው፤ምናልባት እየታለላችሁ እንደሆነ 

እነግራችኋለሁ። በእውነት እየፈለጋችሁ አይደለም፤እናንተ የተጠቀማችሁ ያላችሁት የሐይማኖት ቋንቋን ነው። 

ምክንያቱም ይህ በእውነት ተዋረደውን አካል ወደ ክብር ልውውጥ የሚፈልጉ ሁሉ ምልክት ነውና። እስቲ እነዚህን ቃላት አንደገና 

ላንብባቸው።  

በእርሱም ይህን ተስፋ የሚያደርግ ሁሉ እርሱ ንጹሕ እንደ ሆነ ራሱን ያነጻል። 

ያ ምልክት አላችሁን? የኢየሱስን ዳግም ምጻት በእውነት አንደምትጠብቁ የሚያሳይ በህይወታችሁ ያ ማስረጃ ነውን? 
 

አሁን፤ሰውነታችን የእርሱን ይመስላል፤ እንግዲህ እርሱ በሰዓት እና ቦታ የተወሰነ እንዳልነበር በወንጌላት ወስጥ ተመዝግቦ እናገኛለን።  

 

እርሱ ወደሰማይ ይወጣል፤እንደገናም ይወርዳል፤እርሱ በተዘጉ በሮች ውስጥ አልፎ ይገባል፤እርሱ ለአንድ ሰው በአንድ መልክ  

 

ይገለጣል እንዲሁም ለሌላ ሰው ደግሞ በሌላ መልክ ይገለጣል።  
 

ሰዎች እንዲህ ይላሉ፤ “ደህና፤ሰውነታችን ምንድ ነው የሚሆነው?” ጳውሎስ በ1ኛ ቆሮ 15:35–38 ይህን ጥያቄ ይመልሳል። 
 

ነገር ግን ሰው፦ ሙታን እንዴት ይነሣሉ? በምንስ ዓይነት አካል ይመጣሉ? የሚል ይኖር ይሆናል። 
 

አብዛኞቻችን ይህን ጥያቄ እንድንጠይቅ እንደሚሰማን እርግጠኛ ነኝ። 
 

አንተ ሞኝ፥ አንተ የምትዘራው ካልሞተ ሕያው አይሆንም፤ 
 

እንግዲህ ወደዚህ የዘሩ ምሳሌ ይሄዳል። 

የምትዘራውም፥ ስንዴ ቢሆን ከሌላም ዓይነት የአንዱ ቢሆን፥ ቅንጣት ብቻ ነው እንጂ የምትዘራው የሚሆነውን አካል አይደለም፤ 
 

እግዚአብሔር ግን እንደ ወደደ አካልን ይሰጠዋል ከዘሮችም ለእያንዳንዱ የገዛ አካሉን ይሰጠዋል። 

 
 
 
አሁን፤በዚያ ሁለት ነገሮች በአንድነት ሆነው እናገኛለን፡ ቀጣይነት አለ እንዲሁም ለውጥ ደግሞ አለ። የፖም ዘር በመሬት ላይ 

ዘርታችሁ፤ብርቱካን ልታገኙ አትችሉም።የዘሩ ተፈጥሮ ከዘሩ የሚመጣውን የህይወት ተፈጥሮ ይወስነዋል። ስለዚህ ቀጣይነት አለ ማለት 

ነው፤ነገር ግን ለውጥም ደግሞ አለ። ከፖም የሚወጣው የፖም ዛፍ በእውነቱ እንደ ፍሬው አይደለም። ስለዚህ ቀጣይነት አለ።        

ተመሳሳይ ትሆናላችሁ ይሁን እንጂ አስደናቂ የሆነ መለኮታዊ ለውጥ ደግሞ ይኖራል። የምትዘሩት የሚመጣውን ይወስነዋል ሆኖም 

የሚመጣው ተዘርቶ ከነበረው ፍጹም የተለየ ነው። ስለዚህ አካላችን እንደ ዘር በመሬት መቃብር ውስጥ ተዘርቷል—ተመሳሳይ የሆነ 

አካል ይመጣል ነገር ግን ፍጹም ልዩ የሆነ አካል ነው። ያ ግልጽ እንደሆነ እርግጠኛ ነኝ።  

እኔ ሁልጊዜ ስለ ዘር ሳስብ እደነቃለሁ።ስለዚያ ትንሽ ነገር አስባለሁ፤ምንም አይነት ቀለም ይሁን፤ስለ ሃባብ አስባለሁ።                                  

ያንን ጥቁር ዘር፤በመሬት ውስጥ ታኖሩታላችሁ ከዚያም ያ የተዋበ እንደሚሆን ማን ያምናል፤ክብ የሆነ ሃባብ ይበቅላል።                            

ይ ቀጣይነት ያለው ታዕምር ነው። ሁልጊዜ አንድ ዘር ዘርተን ታዕምር እናጭዳለን።ታዕምሩ የተዘጋጀው እኛን ስለ ትንሳኤ ለማስታወስ 

ነው።ኢየሱስ ከሞት በተነሳ ጊዜ በመስቀል ላይ ተሰቅሎ በነበረው ተመሳሳዩ አካል እንደሆነ በጥንቃቄ አስጽንኦት ሰጥቶ ይናገር ነበር። 

ይህን በሉቃስ 24 እንመለከታለን። እርሱ ሲገለጥ ደቀመዛሙርቱ ሁሉ ፈርተው ነበር። የሆነውን በእውነት ማመን አልቻሉም ነበር።              

ነገር ግን ኢየሱስ በሉቃስ 24:38–39  ከትንሳኤው መገለጥ በኋላ እንዲህ ይላቸዋል፡  

እርሱም፦ ስለ ምን ትደነግጣላችሁ? ስለ ምንስ አሳብ በልባችሁ ይነሣል? እኔ ራሴ እንደ ሆንሁ እጆቼንና እግሮቼን እዩ፤ በእኔ 

እንደምታዩት፥ መንፈስ ሥጋና አጥንት የለውምና እኔን ዳስሳችሁ እዩ አላቸው። 

እጆቹን እና ጎኑን ስለ መሰቀሉ ማስረጃ ይሆናቸው ዘንድ አሳያቸው። እርሱ ተመሳሳይ ሆኖም የተለወጠ አካል እንደሆነ በጣም ግልጽ  

ሊያደርግላቸው ወዷል። 

እንዲሁም በዮሐ 20 ስለ ኢየሱስ ትንሳኤ ተጨማሪ ተመዝግቦ እናገኛለን። እንዲህ ይላል  
 

በመካከላቸውም ቆሞ፦ ሰላም ለእናንተ ይሁን አላቸው። 
 

 
ያ ባህላዊ የሆነ የመካከለኛው ምስራቅ ሰላምታ አሰጣጥ ነው።  

 
ይህንም ብሎ እጆቹንም ጎኑንም አሳያቸው።  

 
ያንን ለምን አደረገ? ተሰቅሎ ካዩት ጋር ተመሳሳይ አካል እንደሆነ ለማሳየት ነው። ደህና፤ ቶማስ በዚያ እንዳልነበር  

 
ታስታውላችሁ እናም ቶማስ እንዲህ አለ “ደህና፤ እጆቹን እና ጎኑን ካላየሁ እንዲሁም እጆቼን በተወጋው እጆቹ እና ጎኑ ላይ ከትቼ  

 
ካላየሁ አላምንም” አለ።  
 

ስለዚህ ከሳምንት በኋላ ኢየሱስ እንደገና ተገለጦ በቁጥር 27 ላይ ለቶማስ እንዲህ አለው፤  
 

ከዚያም በኋላ ቶማስን፦ ጣትህን ወደዚህ አምጣና እጆቼን እይ፤ እጅህንም አምጣና በጎኔ አግባው፤ ያመንህ እንጂ  
 

ያላመንህ አትሁን አለው። 

በሌላ አባባል፤ቶማስ እጆቹን ያስገባበት ቁስል አሁንም በዚያ ነበር። ስለዚህ ይህ በጣም አስፈላጊ ነው ምክንያቱም በትንሳኤ በምትነሱ ጊዜ 

አዲስ የሆነ አካል ይኖራችኋል፤ልዩ የሆነ አካል ይኖራችኋል ነገር ግን የተለወጠው ተመሳሳይ የሆነ አካል ነው።  

አሁን፤ጳውሎስ በትንሳኤው አካል ላይ የሚሆኑ ሦስት ልዩ የሆኑ ለውጦችን ይነግረናል። እርሱ ይህንን በ1ኛ ቆሮ 15:42–44  እንዲሁም 

ቁጥር 52 እና 53 ላይ ይናገራል። ስለዚህ እነዚያን ቁጥሮች እናነባለን። 42–44 እና 52 እና 53 ጳውሎስ እንዲህ ይላል። 

ስለዚህ የሙታን ትንሳኤ ደግሞ ነው።አካሉ የተዘራው በመበስበስ ውስጥ ነው፤የተነሳው በማይበሰብሰው ነው። 

የሚበሰብስ ምን እንደሆነ ታውቃላችሁን? የሚበላሽ ነው። የሚበሰብስ ማንኛውም ነገር የሚበላሽ ነው።  

በውርደት ይዘራል፥ በክብር ይነሣል፤ በድካም ይዘራል፥ በኃይል ይነሣል፤ፍጥረታዊ አካል ይዘራል፥ መንፈሳዊ አካል ይነሣል። ፍጥረታዊ 

አካል ካለ መንፈሳዊ አካል ደግሞ አለ። 

ተፈጥሯዊ የሆነ አካል አለ፤መንፈሳዊ የሆነም አካል አለ።አሁን፤ያን ለመረዳት የሚከብድ ነው።እንዳለመታደል ሆኖ፤ትርጉሙ ያን ያህል 

ብዙ የሚያግዝ አይደለም።ይህ እንግዲህ ከኢንግዚዝኛ ትርጉም ችግሮች አንዱ ነው፤ማንኛውም ትርጉም ተመሳሳይ የሆኑ ችግሮች አሉት። 

የግሪኩ ቃል ሱቼኮስ የሚለው ሱኬ ከሚለው ለነፍስ የተሰጠ ያም ከግሪኩ ቃል በቀጥታ የተወሰደ ነው። 

የተዘራው ነፍሳዊ አካል ሲሆን የተነሳው ግን መንፈሳዊ አካል ነው። በመንፈስ እና በነፍስ መካከል ልዩነት እንዳለ አያችሁ።                                                   

አሁን አንዳንድ ቋንቋች፤ለምሳሌ፤ሲውዲን ለነፍስ የሚሆን ቃል አላቸው።እንዲሁም በዴንማርክ ቋንቋም ይነገራል።                              

በእውነቱ ኢንግሊዝኛው ያንን ቃል መጽሐፍ ቅዱስ ከሚያስተምረው ጋር በትክክል ማስቀመጥ አለበት። ለምሳሌ፤በ1ኛ ቆሮንቶስ       

ምዕራፍ 2 ጳውሎስ ይናገራል፡  

ለፍጥረታዊ ሰው የእግዚአብሔር መንፈስ ነገር ሞኝነት ነውና አይቀበለውም፤ በመንፈስም የሚመረመር ስለ ሆነ ሊያውቀው አይችልም። 

 

ነገር ግን ሁሉም ትርጉም “ፍጥረታዊ ሰው” “ሐጢአተኛ ተፈጥሮ” ወዘተ ብሎ ይጠራዋል።በነፍስ እና በመንፈሳዊ መካከል ያለውን ይህን 

ከሚገባው በላይ አስፈላጊ የሆነ ልዩነት ለመረዳት በጣም አስቸጋሪ ነው።ስለዚህ ተዘርቷል፤ነፍሳዊ አካል ተቀብሯል፤ከዚያም መንፈሳዊ 

አካል ተነስቷል። 

አሁን፤ያንን እንዳብራራ ጠይቁኝ፤እኔም ማብራራት እንደምችል እርግጠኛ አይደለሁም።ነገር ግን ምን እንደሚል አውቃለሁ።                       

ነገር ግን አሁን ባለን አካል ነፍስ ውሳኔዎችን መወሰን እንደምትችል ሃሳብ ልሰጣችሁ እችላለሁ።እኔ በበር ማለፍ ከፈለኩ ነፍሴ ደግሞ 

በበር ውስጥ እንለፍ ትላለች፤ከዚያም እግሬ ይታዘዛል። ስለዚህ በዚህ ስሜት፤መንፈሳችን በነፍሳችን ላይ የሚደገፍ ነው።                   

ዳዊት ለነፍሱ ምን እንዳለው ታስታውሳላችሁን፤“ነፍሴ ሆይ እግዚአብሔርን ባርኪ” ኑ እስቲ፤ተንቀሳቀሱ። 

አያችሁ፤መንፈስ ጌታን ማመስገን ይፈልጋል፤ነገር ግን ነፍስ ደግሞ ለምላሽ ትዘገያለች። ያ ነው በግልጽ ይሆን የነበረው።                        

ትክክለኛ የሆነውን ለማድረግ ነፍችንን ከመንፈሳችን ማነሳሳት አለብን።እግዚአብሔርን ማመስገን እንዳለብን እናውቃለን ነገር ግን 

ነፍሳችን ትዘገያለች ስለዚህ ልናነሳሳት ያስፈልጋል። ይህ ያረካችኋል ነገር ግን  ላደርግ የምችለው ምርጡ ነው።  

በሚነሳ ጊዜ መንፈሳዊ አካል ይሆናል።በሌላ አባባል፤መንፈስ በቀጥታ ስጋን ይቆጣጠራል ማለት ነው። እንዴት? እኔ አላውቅም። 

ከአመታት በፊት አንድ ሰው ነበር፤የመጀመሪያዋ ባለቤቴ በምትኖርበት በዴንማርክ ውስጥ ጸጉር አስተካካይ ነበር፤ቀለል ያለ አስተሳሰብ 

ያለው ሰው ነበር፤ነገር ግን አንድ ቀን እንዲህ አለ “ሕልም አልሜ ነበር”፤ከዚያም “በአንድ አካል አይነት ውስጥ ነበርኩ፤እንግዲህ ወዴት 

መሄድ እንደምፈልግ ጠቅሼ ነበር።ወደ ላይ መውጣት የወደድኩ እንደሆነ፤እወጣ ነበር። ወደ ቀኝ መሄድ ካለብኝ፤ወደ ቀኝ እሄደላሁ፤ወደ 

ግራ መሄድ የፈለኩ እንደሆነ ወደግራ እሄዳለሁ።አካሌ እንዳዘዝኩት ይሆናል” አለ። ደህና ያ መንፈሳዊ አካል እንደሆነ አስባለሁ፤አያችሁ። 

ምን እንደሚመስል ትንሽ ማሳያ ነው።ነፍሳችሁ ስጋችሁ እንዲያደርግ የምትፈልጉትን ነገር እንድያደርግ ማድረግ የለባችሁም፤መንፈሳችሁ 

ውሳኔዎችን መወሰን አለበት።  

አሁን፤ ያንን መቀበል ወይም አለመቀበል ትችላላችሁ፤ላቀርብላችሁ የምችልው ምርጡ ነው። 
 

አሁን በ1ኛ ቆሮ 15፤ቁር 52 አና 53 ያለውን እንመልከት። እንዲህ ይላል  
 
እነሆ፥ አንድ ምሥጢር እነግራችኋለሁ፤ ሁላችን አናንቀላፋም ነገር ግን የኋለኛው መለከት ሲነፋ ሁላችን በድንገት በቅጽበተ ዓይን 
እንለወጣለን፤ መለከት ይነፋልና ሙታንም የማይበሰብሱ ሆነው ይነሣሉ እኛም እንለወጣለን። 
ይህ የሚበሰብሰው የማይበሰብሰውን ሊለብስ ይህም የሚሞተው የማይሞተውን ሊለብስ ይገባዋልና። 
 

 
የሚበሰብሰው የሚበሰብስ ነው፤የሚሞተው ደግሞ ለሞት የሚታዘዝ ነው።ስለዚህ እነዚያን ሁለት ምንባቦች በአንድነት የወሰዳችሁ 

እንደሆን አምስት የሚሆኑ ልዩ ለውጦችን በአካላችን ላይ ይከናወናል።  

ከሚበሰብስ የማይበሰብስ፤ከሚበላሽ ከእንግዶህ ወዲህ ወደማይበላሽ፤ከሚሞት ወደማይሞት፤ሁላችንም ከተቀበርንበት ውርደት ወደ 

ክብር፤ይህ አባባል ከመርገም ማለት ነው፤እንደዚያ ነው የወረድነው፤እንግዲህ በምንመጣ ጊዜ በክብር እንመጣለን።በድካም ተዘርተናል 

ነገር ግን በክብር እንነሳለን።እንግዲህ አስቀድመን እንደተናገርነው ነፍሳዊ አካል ተዘርቷል ነገር ግን መንፈሳዊ አካል ይመጣል።                

አምስቱን ለውጦች እንደገና ልስጣችሁ። 

ከሚበሰብስ ወደማይበሰብስ 

ከሚበላሽ ወደማይበላሽ 

ከውርደት ወደ ክብር 

ከድካም ወደ ኃይል 

ከነፍሳዊ ወደ መንፈሳዊ 

 
አሁን፤የኢየሱስ ትንሳኤ ለክርስቲያን አስተምርዎ ፍጹም ቁልፍ የሆነ ነገር ነው። ያንን ገለል አድርገን ራሳችንን ክርስቲያን ብለን መጥራት 

አንችልም።በ1ኛ ቆሮ 15:14 እንዲህ ይላል፡ 

ክርስቶስም ካልተነሣ እንግዲያስ ስብከታችን ከንቱ ነው እምነታችሁም ደግሞ ከንቱ ናት፤  

እንዲሁም በቁጥር 17  

ክርስቶስም ካልተነሣ እምነታችሁ ከንቱ ናት፤ እስከ አሁን ድረስ በኃጢአታችሁ አላችሁ። 

በሌላ አባባል፤የሐጢአታችን ይቅርታ ከኢየሱስ ትንሳኤ ጋር ፍጹም የተያያዘ ነው።ኢየሱስ ከሞት ባይነሳ ኖሮ ወንጌል ሐሰት ይሆን ነበር 

እንዲሁም እምነታችንም ጥቅም አልባ እና አሁንም በሐጢአታችን ውስጥ ያለን እንሆን ነበር።እንግዲህ አያችሁ፤በርካታ የሆኑ በጣም 

የታወቁ የመጽሐፍ ቅዱስ አስተማሪዎች አሉ፤ሌሎች ሰዎች ደግሞ የኢየሱስን አካላዊ ትንሳኤ እውነታ የካዱ ሰዎችን ይወዳሉ። 

እነርሱ አሁንም በሐጢአታቸው ውስጥ ይገኛሉ፤ደህንነትን አላገኙም።የኢየሱስን አካላዊ የሆነ ትንሳኤ ካላመናችሁ በስተቀር አትድኑም።  

አሁን ስለ ኢየሱስ ትንሳኤ ማስረጃ አንሂድ። ለኢየሱስ ትንሳኤ በመጽሐፍ ቅዱስ የተሰጠው ማስረጃ ምንድ ነው? በጣም አስደናቂ የሆነ 

እውነታ ነው፤የመጀመሪያው ማስረጃ የአይን ምስክር ማስረጃ አይደለም።የመጀመሪያው ማስረጃ  የመጽሐፍ ቅዱስ ማስረጃ ነው፤ያ ከሰው 

ምስክርነት በላይ ቅድሚያ የሚወስድ ነው። 

እስቲ በብሉይ ኪዳን ስለ ኢየሱስ ትንሳኤ የተነገረውን አንዳንድ ምንባቦችን እንመልከት።ይህ በጣም በጣም አስደሳች ነው እናም በዚህ 

ጉዳይ ላይ በደንብ ለመነጋገር ተጨማሪ ጊዜ ቢኖረኝ አመኛለሁ። ነገር ግን አንድ ዓረፍተ ሃሳብ በ1ኛ ጴጥ 1:10–12 ላይ እንመልከት፡ 

 
ለእናንተም ስለሚሰጠው ጸጋ ትንቢት የተናገሩት ነቢያት ስለዚህ መዳን ተግተው እየፈለጉ መረመሩት፤ 

በእነርሱም የነበረ የክርስቶስ መንፈስ፥ ስለ ክርስቶስ መከራ ከእርሱም በኋላ ስለሚመጣው ክብር አስቀድሞ እየመሰከረ፥ በምን ወይም 
እንዴት ባለ ዘመን እንዳመለከተ ይመረምሩ ነበር። 

ለእነርሱም ከሰማይ በተላከ በመንፈስ ቅዱስ ወንጌልን የሰበኩላችሁ ሰዎች አሁን ባወሩላችሁ ነገር እናንተን እንጂ ራሳቸውን እንዳላገለገሉ 
ተገለጠላቸው፤ ይህንም ነገር መላእክቱ ሊመለከቱ ይመኛሉ። 

 

ስለዚህ፤የብሉይ ኪዳን ነብያት እውነተኛ ግራ መጋባት ነበራቸው። ልትረዱት ብትችሉ ብዬ አስባለሁ ምክንያቱም በጣም አስገራሚ የሆነ 

ግራ መጋባት ነውና። ጴጥሮስ የክርስቶስ መንፈስ፤የመሲሁ መንፈስ በመካከላቸው ነበር ይላል። ስለዚህ በዚህ መነሳሳት ስር በእነርሱ 

ዘንድ ያልተከሰተውን ዳሩ ግን በኢየሱስ ላይ የሚሆኑ ነገሮችን በአንደኛ መደብ ተናገሩ።እንግዲህ ያ አስቸጋሪ መሆን ነበረበት።                 

በእነዚያ በብሉይ ኪዳን ነብያት ቦታ ራሳችሁን አስገብታችሁ ትመለከቱ እንደሆነ አላውቅም።ዳሩ ግን በእነርሱ ዘንድ ያልተከሰቱ እጅግ 

ልዩ የሆኑ ነገሮች ነበሩ ይሉ ነበር። እስቲ ሁለት ምሳሌዎችን ልስጣችሁ። መዝ 22:16፤እነርሱ የመሲህ መዝሙር አድርገው ነው 

የሚጠሩት። በሌላ አባባል፤ለመሲሁ መገለጥ የሚናገር ነው። መዝሙር 22፡16፤ዳዊት በአንደኛ መደብ እየተናገረ ነው፤እንዲህም ይላል፡  

ብዙ ውሾች ከብበውኛልና፤ የክፋተኞች ጉባኤም ያዘኝ፤ እጆቼንና እግሮቼን ቸነከሩኝ። 
 
በዳዊት ላይ የሆነ አይደለም። እርሱ እነዚያን ቃላት ሲናገር ምን እንደሚሰማው እንዴት ታስባላችሁ? እኔ አላውቅም፤ነገር ግን በእሱ ዘንድ 

በነበረው በክርስቶስ መንፈስ የተነገረው ነበር። ስለዚህ በእርሱ ላይ ባልተከሰተ ዳሩ ግን በመሲሁ ላይ በሚፈጸም በአንደኛ መደብ 

ነገሮችን ይናገር ነበር። 

ኢሳይያስ 50 መመልከት እንችላለን። ሊቆጠሩ የማይችሉ ሌሎች በርካታ ምሳሌዎች አሉ፤ሁለት በጣም ግልጽ የሆኑ ምሳሌዎችን 

እሰጣችኋለሁ። ኢሳይያስ 50:6  

ጀርባዬን ለገራፊዎች ጕንጬንም ለጠጕር ነጪዎች ሰጠሁ፥ ፊቴንም ከውርደትና ከትፋት አልመለስሁም። 

በኢሳይያስ ህይወት ላይ የሆነ አይደለም፤በኢየሱስ አገልግሎት ውስጥ የሆኑ እንጂ። ነገር ግን የተጻፈው በመጀመሪያ መደብ 

ነው።እየተናገርኩ ያለሁትን መረዳት ትችላላችሁን? በእነርሱ ዘንድ የነበረው የመሲሁ መንፈስ በመንፈስ ቅዱስ በኩል መሲሁ በሆነው 

ኢየሱስ ላይ ይተነብዩ ነበር፤ነገር ግን በእነርሱ ላይ የተፈጸመ አልነበረም። እንግዲህ ይናገሩ ስለነበረው የጊዜ ስርዓት መመርመራቸው 

የሚያስደንቅ አይደለም።ለመቀበል እምነት ስለነበራቸው የእነዚያን ሰዎች እምነት አደንቃለሁ። ስለ እነርሱ እግዚአብሔርን አመሰግናለሁ 

ምክንያቱም በመጽሐፍት ላይ የተተነበየው የክርስቶስ ትንሳኤ የመጀመሪያው ማረጋገጫ ነውና። 

መዝሙር 16፤በሐዋሪያው ጴጥሮስ በጴንጤ ቆስጤ ቀን የተጠቀሰ ክፍል ነው፤ስለ ኢየሱስ ሞት እና ትንሳኤ በጣም አስገራሚ የሆነ ሃሳብ 

አለን።መዝሙር 16 ቁጥር 8 መጀመሪያ ላይ እናነባለን፡  

ሁልጊዜ እግዚአብሔርን በፊቴ አየዋለሁ፤ በቀኜ ነውና አልታወክም።  

 
አሁን የዳዊት እውነት ሊሆን ችሏል ነገር ግን ለመሲሁም ደግሞ እውነት ነው።ስለዚህ የተፈጸመው በልምምዳቸው እውነት የሆኑ 

አንዳንድ ነገሮች ናቸው ይላሉ፤እንግዲህ ከልምምዳቸው ጀርባ በእነርሱ ላይ ተከስቶ ወደማያውቅ ነገር ይሸጋገራሉ። እርሱ ይቀጥላል፡ 

ስለዚህ ልቤን ደስ አለው ምላሴም ሐሴት አደረገች፤ 

ወደ ሐዋሪያት ሥራ 2:26 ከተመለሳችሁ ክብር ምን እንደሆነ ታገኛላችሁ። ጴጥሮስ “አንደበቴ ሐሴት አደረገ” ብሎ ይናገራል። 

ተረዳችሁ? ያንን በፊት ነግሬአችኋለሁ። አንደበታችሁ ክብራችሁ ነው ምክንያቱም እግዚአብሔርን ታከብሩ ዘንድ እንድትችሉ 

በአንደበታችሁ ውስጥ የሚያኖር እንዱ አካል ነውና። ስለዚህ እንዲህ ይላል፡ 

ስለዚህ ልቤን ደስ አለው ምላሴም ሐሴት አደረገች፤ ሥጋዬም ደግሞ በተስፋ ታድራለች፤ 

በሌላ አባባል፤ብቀበርም እንኳን የትንሳኤ ተስፋ አለኝ። 

ነፍሴን በሲኦል አትተዋትምና፥ 

ስለዚህ ያ የሚያሳየው ነፍሱ ወደ ሲኦል ወርዳ እንደነበር ነው። 

. . . ቅዱስህንም መበስበስን ያይ ዘንድ አትተወውም። 

በመቃብር ውስጥ ለበርካታ ጊዜ ቢያሳልፍም የእርሱ አካል መበስበስን አላየም።ምክንያቱም እርሱ ሐጢአትን አያውቅምና፤ሐጢአት 

ለሰውነት መበስበስን የሚፈቅድ መውጊያ ነውና። በመጨረሻው ቁጥር ላይ እንዲህ ይላል፡ 

የሕይወትን መንገድ አሳየኸኝ፤ ከፊትህ ጋር ደስታን አጠገብኸኝ፥ በቀኝህም የዘላለም ፍሥሐ አለ። 

 

ያ ተፈጻሚነት ያገኘው ኢየሱስ ከሞት በተነሳ ጊዜ ነው። እሱ ወደ አባቱ ህልውና ተመለሰ ፤ያም የደስታ ሙላት ነበር።                    

ስለዚህ ያ አንድ ምሳሌ ነው።  

ሌላው የሚገኘው በመዝሙር 71:20–21 ውስጥ ይገኛል።ይህ በጣም አስገራሚ የሆነ መዝሙር ነው። ዘማሪው ማን እንደነበር 

አይነግረንም። ከፈለጋችሁ ወደ ኋላው ታሪክ መመልከት ትችላላችሁ፤ዳሩ ግን እግዚአብሔር እየተናገረ ነው እናም እንዲህ ይላል፡  

ብዙ ጭንቀትንና መከራን አሳይተኸኛልና፥ ተመለስህ ሕያውም አደረግኸኝ፤ ከምድር ጥልቅም እንደ ገና አወጣኸኝ። 

ጽድቅህንም አብዛው፥ ተመልሰህም ደስ አሰኘኝ፥ ከጥልቅም እንደ ገና አወጣኸኝ። 
 
ያ በማንኛውም ዘማሪ ላይ የሆነ አይደለም። 
 
ጽድቅህንም አብዛው፥ ተመልሰህም ደስ አሰኘኝ፥ ከጥልቅም እንደ ገና አወጣኸኝ። 

ስለዚህ ያ ተግባራዊ የሚሆነው በኢየሱስ ላይ ብቻ ነው። እርሱ ተቀበረ፤ከዚያም ወደ ሕይወት ተመለሰ፤ከሞት ተነሳ እናም የእርሱ 

ታላቅነት አደገ።እርሱም ከስሞች ሁሉ በላይ የሆነ ስም ባለቤት ሆነ።አያችሁ? በዘማሪው ላይ የተፈጸመ አይደለም፤በኢየሱስ ላይ የተፈጸመ 

እንጂ። ያ ነገሮች ከመከሰታቸው በፊት ይመሰክር የነበረው በእነርሱ ዘንድ የነበረው የመሲሁ መንፈስ ነው። 

ይህን እውነት መቀበል ስትጀምሩ ያ ስለ ኢየሱስ ትንሳኤ በጣም ኃይለኛ የሆነ ማረጋገጫ ይሆናል። 

እንግዲህ አንድ በጣም አስደሳች የሆነ ምንባብ አለ። ጳውሎስ በ1ኛ ቆሮ ውስጥ ይናገራል፤ወንጌል ሦስት እውነታዎችን እንደያዘ 

ይናገራል።ያንን በሌላኛው ቀን ተመልክተናል።ኢየሱስ መጽሐፍ እንደሚል ሞተ፤ተቀበረ እናም መጽሐፍ እንደሚል በሦስተኛው ቀን 

ከሞት ተነሳ።እርሱ በሦስተኛው ቀን ከሞት እንደተነሳ የትኛው የመጽሐፍ ቅዱስ ክፍል እንደሚናገር ራሳችሁን ጠይቃችሁ 

ታውቃላችሁን? እኔ ላገኝ የቻልኩት አንዱን ብቻ ነው፤ እንግዲህ በጣም አስደሳች ነው ምክንያቱም ከአውደ ምንባቡ ባሻገር ርቆ የሚሄድ 

ነውና። ሆሴዕ 6:1–2:  

ኑ፥ ወደ እግዚአብሔር እንመለስ፤ እርሱ ሰብሮናልና፥ እርሱም ይፈውሰናል፤ እርሱ መትቶናል፥ እርሱም ይጠግነናል። 

ከሁለት ቀን በኋላ ያድነናል፤ በሦስተኛውም ቀን ያስነሣናል፥ በፊቱም በሕይወት እንኖራለን። 

 

አሁን፤ያ በጣም ግልጽ የሆነ የሦስተኛው ቀን ትንሳኤ ትንቢት ነው። በጣም አስደራሚ የሚሆነው ደግሞ በነጠላ መደብ ስለ እርሱ የሚናገር  
 
አይደለም፤የሚናገረው ስለ እኛ በብዙ ቁጥር ነው።  
 

ይህ ራዕይ ነው።ወደ ኤፌሶን 2 ከተመለሳችሁ ጳውሎስ ይህን ራዕይ እንዴት ተግባራዊ እንደሚያደርግ ትመለከታላችሁ።አያችሁ፤ትንቢት 

ዝም ብሎ የወደፊቱን ክንዋኔዎች የሚተነብይ አይደለም ነገር ግን ትክክለኛ ትርጉማቸውን በሚያሳይ መንገድ ይተነብያል።ይተረጉማቸዋል 

በተጨማሪም ይተነብያቸዋል።ይህ ፍጹም የሆነ ምሳሌ ነው። ኤፌሶን 2 ቁጥር 4 ላይ፤ስለ እውነተኛ አማኞች የሚናገር ነው።                   

ኤፌሶን 2 ቁጥር 4  

ነገር ግን እግዚአብሔር በምሕረቱ ባለ ጠጋ ስለ ሆነ፥ 

ከወደደን ከትልቅ ፍቅሩ የተነሣ በበደላችን ሙታን እንኳ በሆንን ጊዜ ከክርስቶስ ጋር ሕይወት ሰጠን፥ በጸጋ ድናችኋልና፥ 

  

ያ አስደናቂ ነው።እኛ ሙታን ሳለን እንኳን እርሱ ወዶናል።ምን ያህል ሰው ነው የሞተ ሬሳ የሚወደው? አሁን እርሱ ያደረገው ምንድ 

ነው? ሦስት ነገሮች፡ 

. . . ከክርስቶስ ጋር ሕይወት ሰጠን—በጸጋ ድናችኋልና—ከእርሱ ጋር አስነሣን በክርስቶስ ኢየሱስም በሰማያዊ ስፍራ ከእርሱ ጋር 

አስቀመጠን። 

 
ሁሉም በሃላፊ ጊዜ የተቀመጡ ናቸው።ስለዚህ ከኢየሱስ ጋር ባለን መለያችን የተነሳ ህያው ሆነናል፤በዚያም አንቆምም፤አንነግሳለን።         

ያ ፍጻሜአችን ነው። ጳውሎስ በወደፊት ጊዜ ላይ አያስቀምጠውም።በመሠረቱ የተቀበላችሁ ከሆነ፤ከኢየሱስ ጋር ዙፋኑን አሁን 

እየተጋራችሁ ነው በማለት ይናገራል።ነገር ግን ይህ የሆሴህ 6:1-2 አገላለጽ ነው። እንዴት በሚያስደንቅ ሁኔታ መጽሐፍ ራሱን 

እንደሚተረጉም ተመልከቱ። 

እንግዲህ ጳውሎስ የሰዎችን ምክር ዝርዝር ይሰጣል። ይህ ተገቢ ያልሆነ አይደለም። በግልጽ እንመለከተዋለን። 1ኛ ቆሮ 15:5–8።          

ቁጥር 4 እንዲህ ይላል፤  

ተቀበረም፥መጽሐፍም እንደሚል በሦስተኛው ቀን ተነሣ፥ 

ቁጥር 5፡ 

ለኬፋም ታየ በኋላም ለአሥራ ሁለቱ፤ 

ከዚያም በኋላ ከአምስት መቶ ለሚበዙ ወንድሞች በአንድ ጊዜ ታየ፤ ከእነርሱም የሚበዙቱ እስከ አሁን አሉ አንዳንዶች ግን አንቀላፍተዋል፤ 

 

አብዛኛዎቹ አሁንም በህይወት አሉ ያም የሚያሳየው እርሱን በሚያዩት ጊዜ ምናልባት ወጣቶች ሆነው ይሆናል። 

ከዚያም በኋላ ለያዕቆብ ኋላም ለሐዋርያት ሁሉ ታየ፤ 

ከሁሉም በኋላ እንደ ጭንጋፍ ለምሆን ለእኔ ደግሞ ታየኝ። 

 

እነዚያ ለክርስቶስ ትንሳኤ የዓይን መስክር የሚሆኑ የሰዎች ዝርዝር ናቸው።እንግዲህ እንደ አይሁድ ህግ የሁለት አስተማማኝ ሰዎች 

ምስክር አንድ ህግን ለመመስረት በቂ ነበር።ነገር ግን እግዚአብሔር ስለ ኢየሱስ ትንሳኤ ከሁለት በላይ የሚሆን ምስክሮችን ሰጥቷል። 

በነገራችን ላይ፤ይህንን ልል እወዳለሁ ምክንያቱም ያስደስተኛልና፤ጳውሎስ ከሁሉም በኋላ እንደ ጭንጋፍ ለምሆን—ከጊዜ ቀድሜ 

ለተወለድኩ ለእኔ ደግሞ ታየኝ ይላል።ያንን ለረጅም ጊዜ አሰላስያለሁ፤ነገር ግን ጳውሎስ መሲሁን በሚመለከት ጊዜ ስለ መጨረሻ 

የእስራኤል ደህንነት ቀድሞ እያስጠነቀቀ እንደሆነ በእውነቱ አምናለሁ።ይሁን እንጂ ጳውሎስ ሁለት ሺ አመታትን የቀደመ ነበር፤እርሱ 

ከጊዜው ቀድሞ የተወለደ ነበርና። ስለዚያ እና አሁንም ስለመዳናቸው ከእኔ ጋር ላትስማሙ ትችላላችሁ።  

አሁን ስለ ትንሳኤ አስፈላጊነት መናገር እወዳለሁ። የኢየሱስ ትንሳኤ አስፈላጊነትን ልናጋንነው አንችልም።በስነ ፍጥረት ታሪክ ውስጥ 

አስፈላጊ የሆነ እውነታ ነው።መላው የስነ ፍጥረት ታሪክ፤በሰው ዘር ላይ ሳይሆን በኢየሱስ ትንሳኤ እውነታ ዙሪያ የሚሽከረከር 

ነው።በመጀመሪያ እግዚአብሔር የኢየሱስ ማረጋገጫ ነው።አስታውሱ፤ሁለት ፍርድ ቤቶች ለሞት ፈረዱበት፤ዓላማዊው የሮማ ፍርድ ቤት 

እና ሐይማኖታዊ የሆነው የአይሁደ ፍርድ ቤት ናቸው። እርሱ በተቀበረ ጊዜ በፍርድ ውስጥ ነበር ነገር ግን በተነሳ ጊዜ የእግዚአብሔር 

ልጅ እንደሆነ ማረጋገጫ ነበር።ይህ በሮሜ 1:3–4 ተብራርቶ ተቀምጧል፡  

ይህም ወንጌል በሥጋ ከዳዊት ዘር ስለ ተወለደ እንደ ቅድስና መንፈስ ግን ከሙታን መነሣት የተነሣ በኃይል የእግዚአብሔር ልጅ ሆኖ ስለ 

ተገለጠ ስለ ልጁ ነው፤ እርሱም ጌታችን ኢየሱስ ክርስቶስ ነው።  

እንግዲህ ያ ስለ መንፈስ ቅዱስ የተነገረ የአይሁድ አባባል ነው ምክንያቱም ስለ መንፈስ ቅዱስ የዕብራውያኑ አባባል የቅድስና መንፈስ 

በሚል የሚገለጽ ነውና። አንዳንድ ተርጓሚዎች ጳውሎስ በግሪክ እየጻፈ በእብራይስጥ እንደሚያስብ አይረዱም። 

ይህም ወንጌል በሥጋ ከዳዊት ዘር ስለ ተወለደ እንደ ቅድስና መንፈስ ግን ከሙታን መነሣት የተነሣ በኃይል የእግዚአብሔር ልጅ ሆኖ ስለ 

ተገለጠ ስለ ልጁ ነው፤ እርሱም ጌታችን ኢየሱስ ክርስቶስ ነው።  

 
ስለዚህ ከመቃብር ሲወጣ እግዚአብሔር “እነዚያን ጽድቅ ያልሆኑ ውሳኔዎችን ገልብጫቸዋለሁ።ልጄን ማስረጃ አድርጌ 

አቅርቤአለሁ።እርሱ ሐጢአትን ሰርቶ አያውቅም፤ለሞት የሚያበቃ ምንም ነገር የለበትም፤በመንፈስ ቅዱስ አስነስቼዋለሁ” ይላል።  

ታውቃላችሁ፤በጣም አስደሳች ነው፤ወደዚህ በጣም ጠልቄ መሄድ አይኖርብኝም፤ነገር ግን ሁሉም ዋና ዋና የሆኑ የደህንነት ጉዳዮች 

የስላሴ እግዚአብሔርን ሦስት ስብዕናዎች የሚያካትቱ ናቸው። የኢየሱስ መምጣት አብ በመንፈስ ቅዱስ በኩል ወልድን ለማምጣት የሆነ 

ነው። ስለ ኢየሱስ አገልግሎት ጴጥሮስ “እግዚአብሔር አብ ኢየሱስን በመንፈስ ቅዱስ በሃይል ቀባው” በማለት ይናገራል።                     

አብ ልጁን በመንፈስ ቅዱስ ቀባው።ስለ ኢየሱስ ሞት ደግሞ “እርሱ በዘለዓለማዊ መንፈስ ራሱን ለእግዚአብሔር አቀረበ”ይላል።              

ልጁ መንፈስ ቅዱስ በኩል ወደ አብ  የሚሄድ ነው። የኢየሱስ ትንሳኤ “አብ በመንፈስ ቅዱስ ልጁን አስነሳው።” 

በጴንጤ ቆስጤ ቀን የነበረው የመጨረሻው ዓረፍተ ሃሳብ “ኢየሱስ ከአባቱ የመንፈስ ቅዱስ ስጦታን ተቀበለ፤እንዲሁም በደቀመዛሙርቱ 

ላይ አፈሰሰ” የሚል ነው። በአጠቃላይ ስላሴ እግዚአብሔር በማንኛውም ዋና ዋና የደህንነት ደረጃ ላይ እንደሚካተት አያችሁ።           

በአጠቃላይ ለመናገር ያህል፤የትኛውም የስላሴ እግዚአብሔር አካል ይህን ክብር የሞላበትን የሰው ዘር ግብዣ ለማግፋፋት አልፈለጉም። 

እግዚአብሔር እኛ ከምንረዳው በላይ በእኛ ደስተኛ ነውና። ለእኔ ያ ብዙ ይናገራል። ስላሴ እግዚአብሔር በአጠቃላይ በሁሉም የደህንነት 

ሂደት ውስጥ ተሳትፏል።  

ደህና።የኢየሱስ ትንሳኤ ለመጽደቃችን መሰረት ነው። እርሱ ባይነሳ ኖሮ አሁንም በሐጢአታችን ውስጥ እንሆን ነበር።                            

ጳውሎስ በሮሜ 4:25–26 እንዲህ ይላል፤ 

ስለ በደላችን አልፎ የተሰጠውን እኛን ስለ ማጽደቅም የተነሣውን ጌታችንን ኢየሱስን ከሙታን ባስነሣው ለምናምን ለእኛ ይቈጠርልን 

ዘንድ አለው።  

እርሱ ባይነሳ ኖሮ እኛ አንጸድቅም ነበር፤አሁንም በሐጢአት ውስጥ እንኖር ነበር። በሮሜ 10:9–10 ደህንነትን በተመለከተ እንዲህ 

ይላል፡ 

ኢየሱስ ጌታ እንደ ሆነ በአፍህ ብትመሰክር እግዚአብሔርም ከሙታን እንዳስነሣው በልብህ ብታምን ትድናለህና፤ 

ሰው በልቡ አምኖ ይጸድቃልና በአፉም መስክሮ ይድናልና። 

 
ተረዳችሁ፤እግዚአብሔር ኢየሱስን ከሞት እንዳስነሳው የማታምኑ ከሆነ ልትድኑ አትችሉም።ያ ለደህንነት አስፈላጊ ነውና።                  

እንዳለመታደል ሆኖ በርካታ ሥመ ክርስቲያኖች ኢየሱስ በአካል ከሞት እንደተነሳ አያምኑም። ምንም ያህል በቤተክርስቲያን ውስጥ ስፍራ 

ቢኖራቸው በሐጢአት ይቅርታ የሚገኘውን ሰላም እና ደስታ አንዳቸውም ሊያውቁ አይችሉም። 

እንግዲህ ትንሳኤው የክርስቶስ ኃይል እንዲያድነን ዋስትና ነው።በዕብራውያን 7:25 እንዲህ ይላል፤ 

ስለ እነርሱም ሊያማልድ ዘወትር በሕይወት ይኖራልና ስለዚህ ደግሞ በእርሱ ወደ እግዚአብሔር የሚመጡትን ፈጽሞ ሊያድናቸው 

ይችላል። 

ኢየሱስ አሁንም በመቃብር ውስጥ ቢሆን ኖሮ እንዴት ሊያድነን ይችላል? ነገር ግን አሁን እርሱ በእግዚአብሔር ቀኝ ስለሆነ 

ለሐጢአታችን ዋጋ ከፍሏል፤ምክንያቱም በሰማይና በምድር ያለ ስልጣን ሁሉ ለእርሱ ተሰጥቷልና፤ስለዚህ ፈጽሞ ሊያድነን ይችላል።            

አንድ ሰው ከምንም ወደ ታላቅ ክብር ብሎ የተናገረውን ሃረግ እወደዋለሁ። ለማዳን ለእግዚአብሔር ኃይል ምንም ገደብ የለውም።     

እርሱ ሁሉም ስልጣን አለውና።  

አንግዲህ፤ይህ እንደገና በጣም አስፈላጊ ነው፤ትንሳኤው የደህንነታችን ፍጻሜ ነውና። አስተውሉ፤የመዳረሻችን መጨረሻ ሰማይ አይደለም።              

ወደ ሰማይ መሄድ መቻላችን አስደናቂ ነው ዳሩ ግን የምንሄደው እግረ መንገዳችንን ነው ምክንያቱም መንፈሳችን በሰማይ ሳለ ስጋችን ግን 

አሁንም በመቃብር ውስጥ እየበሰበሰ ነውና። የእርሱ ደህንነት መንፈስ፤ነፍስን እና ስጋን የሚያካትት ነው።ደህንነት ትንሳኤ እስኪመጣ 

ድረስ ሙሉ አይሆንም።ጳውሎስ በዚህ ጉዳይ ላይ በጣም ግልጽ ነበር።በፊሊ 3፡10 እንዲህ ይላል፤እንዲሁም በማስከተል—የእርሱን 

ጠቅላላ ሕይወት ዓላማ እና እቅድ ይናገራል፡  

እርሱንና የትንሣኤውን ኃይል እንዳውቅ፥ በመከራውም እንድካፈል፥ ወደ ሙታንም ትንሣኤ ልደርስ ቢሆንልኝ፥ በሞቱ እንድመስለው 

እመኛለሁ። 

 
እርሱ የሚያሳስበው ወደ ሰማይ መሄድ አልነበረም፤የእርሱ መሻት የሙታን ትንሳኤ ላይ መድረስ ነው።እግዚአብሔር ይመስገን በምንሞት 

ጊዜ መንፈሳችን ወደ ሰማይ ይሄዳል ነገር ግን ደህንነቱ ሙሉ በሙሉ ተፈጻሚነት የለውም ምክንያቱም ስጋችን አሁንም 

አልዳነምና።ጳውሎስ እይታውን በትንሳኤ ላይ ያደርጋል እንዲሁም አንድ ኃይለኛ የሆነ ነገር ይናገራል።“ወደ ሙታንም ትንሣኤ ልደርስ 

ቢሆንልኝ” በማለት ይናገራል። ጳውሎስ ትንሳኤ ላይ መድረስን ለይስሙላ አልወሰደውም።ውድ ወንድሞች እና እህቶች፤ወደ ትንሳኤ 

ተንሳፍፋችሁ አትሄዱም።እየተንሳፈፋችሁ ከሆነ አንድ ስፍራ ላይ እንደምታቆሙ ትሆናላችሁ። ኮስተር ያለ መሰጠት እና ቁርተኝነትን 

ይፈልጋል። 

ይህን በማለቴ አዝናለሁ እኔ ይህን ጉዳይ በበቂ ሁኔታ ተኩረት ሰጥተው የማይወስዱ በሺዎች የሚቆጠሩ ክርስቲያኖችን አግንቻለሁ።                  

ጳውሎስ “በማንኛውም መንገድ ከትንሳኤው ከደረስኩ” ብሎ ከተናገረ፤ እናንተ እነማን ናችሁ ወይም እኔ በማንኛውም መንገድ እዚያ 

እንደርሳለሁ ለማለት እኔ ማን ነኝ? እኛ ከጳውሎስ ጋር ተመሳሳይ በሆነ መንፈሳዊ ደረጃ ላይ ነን? ምናልባት አይደለንም።                          

ነገር ግን ጳውሎስ ለይስሙላ የወሰደው ባይሆንም እንኳን።  

 እርሱ እንደገና በቀጣዩ ቁጥር ላይ ይናገራል፡  
 

አሁን እንዳገኘሁ ወይም አሁን ፍጹም እንደ ሆንሁ አይደለም፥ ነገር ግን ስለ እርሱ በክርስቶስ ኢየሱስ የተያዝሁበትን ያን ደግሞ እይዛለሁ 
ብዬ እፈጥናለሁ። 

ወንድሞች ሆይ፥ እኔ ገና እንዳልያዝሁት እቈጥራለሁ፤ ነገር ግን አንድ ነገር አደርጋለሁ፤ በኋላዬ ያለውን እየረሳሁ በፊቴ ያለውን ለመያዝ 
እዘረጋለሁ፥ 

በክርስቶስ ኢየሱስ ከፍ ከፍ ያለውን የእግዚአብሔርን መጥራት ዋጋ እንዳገኝ ምልክትን እፈጥናለሁ። 

 
 

ጳውሎስ ከፍተኛ ጉጉት ያለው ሰው ነበር። እርሱ “ገና አልደረስኩም፤አላገኘሁም” በማለት ይናገራል። በአንድ ጊዜ   
 
እየተናገረ የነበረ ነው። 
 
ነገር ግን “ነገር ግን አንድ ነገር አደርጋለሁ፤ በኋላዬ ያለውን እየረሳሁ በፊቴ ያለውን ለመያዝ እዘረጋለሁ፥ 

 
በክርስቶስ ኢየሱስ ከፍ ያለውን የእግዚአብሔርን መጥራት ዋጋ እንዳገኝ ምልክትን እፈጥናለሁ” ብሎ ይናገራል። 

 

ምን እንደሚሆን በምታስቡ ጊዜ፤ወንድሞች እና እህቶች፤ያንን ማጣት አሳፋሪ ይሆናል! ማለቴ ይህ ደካማ እና ሊበሰብስ የሚችል አካላችን 

በድንገት እና ክብር በሞላበት ሁኔታ ኢየሱስን ወደሚመስል አካል ሲቀየር ውስን በሆነው አዕምሯችን ለማሰብ በጣም የማይቻል ነው።  

ያ አስደናቂ አይደለምን? ለእኔ ነው። በአርግጥ፤ለአፍታ ቆም አድርጌ ያንን ማሰላሰል ይኖርብኛል።  

ሮሜ 8:23 ይህንን ይናገራል። በሌላ አባባል፤ደህንነት ትንሳኤ እስኪመጣ ድረስ ሙሉ አይሆንም። ሮሜ 8:23፤እንዲህ ይላል፤ቁጥር 22፡ 

ፍጥረት ሁሉ እስከ አሁን ድረስ አብሮ በመቃተትና በምጥ መኖሩን እናውቃለንና። 

ከዚያም እንዲህ ይላል፡ 

እርሱም ብቻ አይደለም፥ ነገር ግን የመንፈስ በኵራት ያለን ራሳችን ደግሞ የሰውነታችን ቤዛ የሆነውን ልጅነት እየተጠባበቅን ራሳችን 

በውስጣችን እንቃትታለን። 

 
አሁን እስቲ ልጠይቃችሁ፤ያ የእናንተ እውነት ነውን? እናንተ የመንፈስ ቅዱስ በኩር ፍሬ አላችሁና።በውስጣችሁ እየቃተታችሁ ነውን? 

በከፍተኛ መሻት እየጠበቃችሁ ነውን? ምን ታደርጋላችሁ ወይስ እግዚአብሔር ከእኛ ጋር በትንሽ ደረጃ ይነጋገራል ብዬ ማሰብ 

ይኖርብኛልን? የመንፈስ ቅዱስ ጥምቀት ለእኛ ጥሩ ጊዜ እንዲኖረን የሚሰጥ አይደለም፤በፊታችን ስለሚኖረው ውሸት ሊያዘጋጀን እንጂ። 

አሁን ይህ የክብር ስሜት ሰማኛል። 

ቀጣዩ ስለ ትንሳኤ ልናገር የምፈልገው አንድ ነገር ከኢየሱስ ጋር የሚኖረን ህብረት የሚፈጸምበት ነው።  

1ኛ ተሰሎንቄ 4:17 እንዲህ ይላል፡ 

 

ከዚያም በኋላ እኛ ሕያዋን ሆነን የምንቀረው፥ ጌታን በአየር ለመቀበል ከእነርሱ ጋር በደመና እንነጠቃለን፤ እንዲሁም ሁልጊዜ ከጌታ 
ጋር እንሆናለን። 

 
 
ያ በጣም አስደሳች ነው ምክንያቱም ስለ አየር የሚናገሩ ሁለት የግሪክ ቃላት አሉ።አንዱ ከፍተኛ ስፍራ ላይ ያለ በጣም የሳሳ አየርን 

የሚገልጽ ሲሆን፤ሌላኛው ለምድር ፊት የቀረበ አየርን ነው።እዚህ ጋር የተገለጸው ቃል ዝቅተኛ ላይ ያለውን አየር ነው። 

ስለዚህ ጌታን ለመቀበል ወደላይ በጣም ርቀን አንሄድም።  

ከዚያም በኋላ እኛ ሕያዋን ሆነን የምንቀረው፥ ጌታን በአየር ለመቀበል ከእነርሱ ጋር በደመና እንነጠቃለን፤ እንዲሁም ሁልጊዜ ከጌታ ጋር 

እንሆናለን። 

ከዚያም በኋላ ብዙ መለየት አይኖርም። ሁልጊዜ ከጌታ ጋር እንሆናለን፤ሁልጊዜም እርስ በእርስ በአንድነት እንኖራለን።                

አሁን፤እኔ በጣም የምወዳት ከእኔ ቀድማ የሄደች ባለቤት አለችኝ። ነገር ግን አንድ ቀን ለዘለዓለም በአንድነት እንኖራለን።                         

ውድ ወንድሞች እና እህቶች፤ይህንን አትሳቱ። ይህንን ከሳታችሁ በህይወታችሁ በጣም ታላቅ የሆነ አስከፊ ነገር ይሆናል።                              

በጣም ኮስተር ያለ ሃሳብ ነው።  

በመጨረሻም፤ይህንን በፍጥነት መናገር ይኖርብኛል፤ትንሳኤ ሦስት ክፍሎች ይኖሩታል። 1ኛ ቆሮ 15:22  

ሁሉ በአዳም እንደሚሞቱ እንዲሁ ሁሉ በክርስቶስ ደግሞ ሕያዋን ይሆናሉና። 

 
እንግዲህ ቅደም ተከተሉ እነሆ፤ሦስት የተለያዩ ክፍሎች አሉ። መጀመሪያ፤ክርስቶስ የበኩር ፍሬ ነው፤ከዚያም በምጸቱ የክርስቶስ የሆኑት 

ከእርሱ ጋር ይሆናሉ፤ከዚያም መጨረሻው ይሆናል፤ከዚያም የተቀሩት ሙታን የመጨረሻ ትንሳኤ የሆናል። ኢየሱስ ተመልሶ የሚመጣለት 

ማን ነው? የክርስቶስ የሆኑት ናቸው። እርሱ ተመልሶ አይመጣም. . . እርሱ ሌባ አይደለም፤እርሱ የእርሱ ያልሆነውን ምንም ነገር ወይም 

ማንንም አይወስድም። በእውነቱ የእርሱ ናችሁን? ይህ በጣም አስፈላጊ የሆነ ጥያቄ ነው። እሱ ተመልሶ የሚመጣላቸው የእርሱ የሆኑት 

ብቻ ናቸውና።  

እርሱ የበኩር ፍሬ ነው። እስቲ አንድ በእውነት አስደናቂ የሆነ ምንባብ ከመጽሐፍ ቅዱስ እንመልከት። ዘሌዋውያን 9፤እርሱ እንደሆነ 

አስባለሁ።በፍጥነት እንመለከት፤ግልጽ የሆነ ከብረ በዓል ነው።በማስታወሻዬ ላይ እስክጽፍ ጠብቁኝ። 

ዘሌዋውያን 23 ነው፤ይቅርታ፤ከእኔ ጋር ሁኑ። 

 

ይህ ክብረ በዓል በሙሴ ህግ ስር ያለ ነው።                             

ለእስራኤል ልጆች እንዲህ ብለህ ንገራቸው፦ ወደምሰጣችሁ ምድር በገባችሁ ጊዜ፥ መከሩንም ባጨዳችሁ ጊዜ፥ የእናንተን መከር በኵራት 
ነዶ ወደ ካህኑ አምጡ፤ 

እርሱም ነዶውን በእግዚአብሔር ፊት እንዲሠምርላችሁ ይወዝውዘው፤ በማግስቱ ከሰንበት በኋላ ካህኑ ይወዝውዘው። 
 

  
የሰንበት ቀን ምንድ ነው፤የሳምንቱ የትኛው ቀን ነው? ቅዳሜ ነው።ከሰንበት ቀጥሎ የሚመጣው ቀን ምንድ ነው? እሁድ ነው።                         

ኢየሱስ የተነሳው በምን ቀን ነው? እሁድ ነው ካላችሁ ትክክል ነው። እርሱ ነዶ ነበር፤እንግዲህ እኛ ከእርሱ የተነሳ ተቀባይነት እናገኝ 

ዘንድ እርሱ በኛ ቦታ ሆኖ ተወዝውዟል።  

ነገር ግን እርሱ አንድ አገዳ አልነበረም፤ነዶ እንጂ። በማቴዎስ 27 ላይ ካነበባችሁ ኢየሱስ በሞተ ጊዜ፤የመሬት መንቀጥቀት 

ነበር፤መቃብሮችም ተከፈቱ፤እንዲሁም በርካታ የሞቱ ጻድቃን ወደ ከተማይቱ መጡ። ወደ መቃብራቸው ተመልሰዋል ብዬ 

አላምንም፤ሆኖም ከኢየሱስ ጋር ሄደዋል ብዬ አምናለሁ።እነርሱ በጌታ ፊት የተወዛወዘ ነዶ ሆነዋል፤የሚከተሉት በርካታ የሆኑ ህዝቦች 

ነበሩ ይላል። እዚህ የሆነው ነዶ ስለሆንን ነው፤እኛ የበኩር ፍሬ ነንና።  

አሁን፤በእውነቱ ተጨማሪ መሄድ አልችልም።በእውነቱ ወደ ምልክቱ በእርግጥ እንድትሄዱ እና በህይወታችሁ በትክክል ቅድሚያ 

የምትሰጡአቸውን ነገሮች የምታውቁ እንደሆነ እናንተን ለመጋፈጥ በመንፈሴ ፍጹም ተነክቻለሁ። በ1977 ለምልጃ ጸሎት በሰሜን 

አይዝላንድ በስብሰባ ውስጥ እንደነበርኩ አስታውሳለሁ።በማንኛውም ሃገር ላይ አንድ ጠንካራው ሰው እንዳለ አስተምር ነበር።                 

እንዲህ “በኒውዚላንድ ጠንካራው ሰው ማን ነው?” አሉኝ፤እኔ ልነገርችሁ ስራዬ አይደለም አልኳቸው፤እናንተ የኒውዚላንድ ክርስቲያኖች 

ናችሁ፤ማግኘት አለባችሁ አልኳቸው። ነገር ግን በዚያን ጊዜ ጌታ የተናገረው ተሰማኝ “ጠንካራውን ሰው እነግራችኋለሁ”፤ስለዚህ ተመልሼ 

መጣሁና ነገርኳቸው፤ዳሩ ግን በዚያን ጊዜ የቅርብ ጓደኛችን የነበረው ቢል ሱበሪዝኪ ከሴት ልጆቹ ጋር ከኋላችን ተቀምጦ ነበር።                 

ከዚያም በዚያ አፍታ እግዚአብሔር ለእኔ የተናገረኝን በተመሳሳይ ለእርሱም ነግሮት ነበርና ነገረኝ። እኔ የተናገርኩት ይህን ነው፤እና 

የሚያስደንቃችሁ ይሆናል፤የጡዘት መርገብ አይነት ነው። የኒውዚላንድ ጠንካራው ሰው ቸልተኝነት ነው።አሁን እንደ ኪዊ ልናገር 

አልችልም ነገር ግን ኪዊ የተለመደውን የኒውዚላንዶችን አረፍተ ሃሳብ “እሷ ደህና ትሆናለች፤ጃክ” የሚል እንደሆነ ነግሮኛል።”              

በሌላ አባባል እራሱን ይንከባከባል ማለት ነው።ያ በእናንተ በኒውዚላንድ ውስጥ ያለ ቁጥር አንድ ችግራችሁ እንዲሁም የአንዳንዶቻችሁ 

ችግር ነው።ያንን ችግር በሚገባ ካልፈታችሁ ዝግጁ አትሆኑም፤ምክንያቱም ኢየሱስ ለቸልተኞች ተመልሶ አይመጣምና፤እርሱ የሚመጣው 

እርሱን በጉጉት እየጠበቁት ላሉት ነውና። 

አሁን፤አንድ እድል ልሰጣችሁ እፈልጋለሁ፤ያንን ያላደረኩ ከሆነ መልካም አልሆንም።በእውነቱ እውቀቱ ካላችሁ፤እኔ እየተናገርኩ በነበረው 

ብርሃን ፊት፤ኢየሱስን በመጠበቁ ረገድ መኖር እንደሚገባችሁ እየኖራችሁ አይደለም፤አሁን የምትቀየሩበት ጊዜ ነው።                                

ስለ ንስሃ የተናገርኩትን ታስታውሳላችሁን? ተግባርን የሚከተል ውሳኔ ነው። ንስሃ መግባት ካስፈለጋችሁ፤ለእያንዳንዳችሁ በግል 

እየተናገርኳችሁ ነው።አብዛኞቻችሁን በግል አላውቃችሁም፤ነገር ግን ንስሃ መግባት ካስፈለጋችሁ፤ይህ ንስሃ ትገቡ ዘንድ ጊዜው ነው። 

የተናገርኩትን አስታወሳችሁን? ስለፈለጋችሁ ብቻ ንስሃ መግባት አትችሉም፤ንስሃ መግባት የምትችሉት መንፈስ ቅዱስ ሲያስቸኩላችሁ 

ብቻ ነው።  

በዚህ ማለዳ እነዚያ ሰዎች እዚህ ካሉ፤መንፈስ ቅዱስ ትክክለኛውን ኑሮ እየኖራችሁ እንዳልሆነ እየነገራችሁ እንደሆነ ታውቀላችሁ፤የእኔን 

መመለስ የምትጠብቁ ከሆነ መሆን በሚገባችሁ አመለካከት ውስጥ አይደላችሁም፤ዳሩ ግን ትክከለኛውን ለማድረግ ትወዳላችሁ፤             

እኔም ልጋፈጣችሁ እወዳለሁ፤እንግዲህ እድል ልሰጣችሁ እወዳለሁ። ከወንበራችሁ እንድትነሱ እና ወደዚህ ወደፊት ለጸሎት 

እንድትመጡ እጋብዛችኋለሁ።ያንን ለማድረግ ራሳችሁን በትህትና ዝቅ ማደረግ አለባችሁ።ያንን የማታደርጉ ከሆነ ያ የእኔ ኃላፊነት 

አይደለም።ዳሩ ግን ጌታን ለመገናኘት ዝግጁ እንዳልሆናችሁ ካወቃችሁ፤የእርሱን መምጣት በጉጉት በምትጠብቁበት እና ነገሮችን 

ከእግዚአብሔር ጋር ለማስተካከል በምትችሉበት መንገድ ላይ እየኖራችሁ አይደለም ማለት ነው፤አሁን እና እዚህ ያንን ለማድረግ ጥሩ ጊዜ 

ነው። እድል እየሰጠዋችሁ ነው፤ጥያቄዬን እያረዘምኩት ነው።እዚህ ዛሬ ራሳችሁን ከእግዚአብሔር ጋር ማስተካከል ከፈለጋችሁ፤ወደፊት 

መጥታችሁ እንድትንበረከኩ እየጋበዝኳችሁ ነው።  

ሩት ወደዚህ ትመጪአለሽ? መጋቢዎች በዚህ አላችሁን? እንደዚህ በምጸልይበት ጊዜ የእግዚአብሔር ህዝብ መጋቢዎች አብረውኝ 

እንዲሆኑ ሁልጊዜ እሻለሁ።መጋቢ ከሆናችሁ፤እና በዚህ ካላችሁ፤አባካችሁ ወደዚህ ኑ እና በመድረኩ ተቀላቀሉን።                      

እግዚአብሔር ይባርካችሁ። እናንተን በማግኘቴ ደስተኛ ነኝ።  

አሁን፤ባላችሁበት መንበርከክ ይኖርባችኋል።በትከክለኛው አመለካከት እስከተንበረከካችሁ ድረስ የትም ስፍራ ላይ ብትንበረከኩ ችግር 

አይኖረውም። መንበርከክ እራሳችንን ማዋረድ ማለት ነው፤በእግዚአብሔር ፊት ጉልበታችንን ማንበርከክ ነው። 

ማድረግ የሚገባን ያንን ነው።  

ለሁላችሁም እጸልያለሁ እንዲሁም ለኒውዚላንድም ደግሞ እጸልያለሁ።ይህንን ጸሎት ጸልዬ አሜን ስል ሁላችሁም ከልባችሁ ወደ 

እግዚአብሔር ማልቀስ አለባችሁ።ቃላትን አልሰጣችሁም፤ለእግዚአብሔር ከልባችሁ ትናገራላቸሁ አንጂ።በእግዚአብሔር ፊት ራሳቸውን 

አዋርደው ለተንበረከኩ ሰዎች እና ለምወደው እና በጣም ቸልተኛ የሆነ እና በፊቱ መልካም መስሎ የሚታውን ሁሉ የሚያደርግ ሕይወት 

ለሚመራው ለኒውዚላንድ ሃገር ቅባት ይሰማኛል።ያ ትክክል ነውን? አዎ ትክክል ነው። ለተንበረከካችሁ ሰዎች እጸልያለሁ።                        

ቅባት የሰማኛል፤በምጸልይ ጊዜ አንድ ነገር እንደሚሆን ይሰማኛል። ለኒውዚላንድ እጸልያለሁ።  

 
ጌታ ኢየሱስ ክርስቶስ ሆይ፤አንተ የደህንነታችን ደራሲ ነህ።አንተ ከሞት የተነሳህ የበኩር ፍሬ ነህ።አንተ አማላጃችን ሆነህ በሰማይ 

ነህ፤አንተ አሁን በእግዚአብሔር ቀኝ ሆነ የምትማለድልን ነህ።ምክንያቱም አንተ በመኖርህ እኛም ደግሞ እንኖራለን።                         

ጌታ ሆይ አንተ ቶሎ በምትመጣበት መንገድ እየኖሩ እንዳልሆኑ ወደ መረዳት የመጡትን እነዚህን ወድ ወገኖች ተመልከታቸው።                       

እግዚአብሔር ሆይ፤አሁን በኢየሱስ ስም በእነርሱ ላይ መንፈስህን ታፈሳለህን? የጸጋህን እና የምልጃን መንፈስ ከልባቸው መጮህ 

ይችሉ ዘንድ ታፈስባቸዋለህን፤ጌታ ሆይ እውነተኛ፤ትሁት፤እግዚአብሔርን የመፈራት ጸሎት እያቀረቡ ነው። መንፈስ ቅዱስን በእነርሱ 

ላይ በኢየሱስ ስም ልቀቅ። የምልጃን መንፈስ ልቀቅ።መጸለይ ይጀመሩ። ጌታ ሆይ፤እግዚአብሔር ሆይ፤ማረን።  

ጌታ ሆይ፤ለኒውዚላንድ፤ለዚህ ለምንወደው ምድር እንጸልያለን። ይህን ምድር ጌታ ሆይ ትምረዋለህን? የህዝቡን ልብ ወደ አንተ 

ለመመለስ አንድ ነገር ታደረጋለህን፤ከእግዚአብሔር የለሽ፤ቸልተኝነት፤የሐጢአት መንገዳቸው ወደሚወዳቸው ህያው 

እግዚአብሔር፤ይህን ምድር ከማንኛውም ምድር በላይ ወደባረከው እንዲመለሱ እርዳቸው። ጌታ ሆይ፤ለኒውዚላድን ምህረት 

አድርግላት፤በኢየሱስ ስም እንጸልያለን።” 

አሜን፤አሜን። አሁን ወደ እግዚአብሔር ትጮሃላችሁ እናም እግዚአብሔር እንደነካችሁ እስክታውቁ ድረስ ከተንበረከካችሁበት 

አትነሱ።  


